
«ԼԻՑԵՆԶԱՎՈՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, ՔԱՂԱՔԱՇԻՆՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ ՔԱՂԱՔԱՇԻՆՈՒԹՅԱՆ ԲՆԱԳԱՎԱՌՈՒՄ ԻՐԱՎԱԽԱԽՏՈՒՄՆԵՐԻ ՀԱՄԱՐ ՊԱՏԱՍԽԱՆԱՏՎՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ

	 1. ՀՀ բարձր տեխնոլոգիական արդյունաբերության նախարարություն
	24.08.2021թ.

	
	N 01/17․1/4959-2021

	 1. Նախագծերի փաթեթով ներկայացված «Լիցենզավորման մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի 2-րդ հոդվածով նախատեսվում է լրացում կատարել «Լիցենզավորման մասին» օրենքի 23-րդ և 23.1-ին հոդվածներում, ըստ որի՝ նշված հոդվածներում «(յուրաքանչյուր ներդիրի)» «(յուրաքանչյուր ներդիրը)» ձևակերպումների լրացման արդյունքում ստացվում է, որ  պետական տուրք է գանձվելու՝ Լիցենզիայի (յուրաքանչյուր ներդիրի), լիցենզիայի (յուրաքանչյուր ներդիրի) գործողության ժամկետի երկարաձգման, լիցենզիայի (յուրաքանչյուր ներդիրի) վերաձևակերպման և լիցենզավորման այլ գործընթացներում։
Վերոնշյալի վերլուծության արդյունքում՝ նշված լրացումն իրենից ենթադրում է պետական տուրքի գանձում նաև յուրաքանչյուր ներդիրի համար։ Այս կապակցությամբ հարկ է նկատել, որ ՀՀ կառավարության 2005 թվականի հուլիսի 21-ի «Փոստային կապի գործունեության լիցենզավորման կարգը և լիցենզիայի ձևը հաստատելու մասին» թիվ 1113-Ն որոշմամբ փոստային կապի բնագավառում «Փոստային կապի գործունեության» լիցենզիայի համար սահմանված է լիցենզիային կից համապատասխան ներդիրների տրամադրում, որոնցով սահմանվում են փոստային կապի գործունեության իրականացման ոլորտները, մասնավորապես՝ «փոստային կապի ծառայությունների գործունեություն» և «սուրհանդակային կապի ծառայությունների գործունեություն» ոլորտները (հիմք՝ Որոշմամբ հաստատված կարգի 5-րդ կետ)։ Միաժամանակ նշենք, որ «Պետական տուրքի մասին» օրենքի 19-րդ հոդվածի 9.1.1-ին ենթակետով՝ պետական տուրքը սահմանված է փոստային կապի գործունեության իրականացման համար, իսկ փոստային կապի գործունեության առանձին ոլորտների, այսինքն՝ ներդիրների տրամադրման համար պետական տուրքի գանձում սահմանված չէ:
Ամփոփելով վերոգրյալը՝ անընդունելի ենք համարում լիցենզիային կից յուրաքանչյուր ներդիրի ստացման համար պետական տուրք սահմանող իմպերատիվ դրույթի նախատեսումը «Լիցենզավորման մասին» օրենքում։ Ելնելով նշվածից՝ գտնում ենք, որ լիցենզիայի ներդիրների հետ կապված պետական տուրք սահմանող դրույթները պետք է նախատեսել «Պետական տուրքի մասին» օրենքում։
Բացի վերոնշյալից հարկ է նկատել, որ փակագծերով ձևակերպվում են նախորդ բառի կամ բառերի բացատրությունները, մինչդեռ վերոնշյալ լրացման պարագայում, դրանք դիտվում են որպես լիցենզիայից առանձին՝ պետական տուրքի գանձմամբ յուրաքանչյուր դեպքում՝ տրամադրվող փաստաթղթեր, դրանց ժամկետի երկարաձգում, ինչպես նաև՝ վերաձևակերպում և այլն։ Նշվածի կապակցությամբ հարկ ենք համարում հղում կատարել «Լիցենզավորման մասին» օրենքի 18-րդ հոդվածին, որի համատեքստում լիցենզիայի ներդիրները, դրանք լիցենզավորման կարգերով նախատեսվող՝ լիցենզիային կից ներկայացվող փաստաթղթեր են, ինչպես նաև, մասնավորապես, նույն հոդվածի 3-րդ կետի համաձայն՝ «3. Լիցենզիայի ներդիրների գործողության ժամկետը չի կարող գերազանցել լիցենզիայի գործողության ժամկետը:»։ 

	 
	 Ընդունվել է`

Նախագծում կատարվել է համապատասխան փոփոխություն:


	 2. Միաժամանակ առաջարկում ենք․
· ««Լիցենզավորման մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի վերնագրում «լրացում» բառը փոխարինել «լրացումներ» բառով՝ հաշվի առնելով, որ նախագծով նախատեսվում է օրենքում կատարել մեկից ավելի լրացումներ։

	 
	 Ընդունվել է`
 Նախագծում կատարվել է համապատասխան փոփոխություն:


	3.  ««Լիցենզավորման մասին» Հայաստանի Հանրապետության օրենքում փոփոխություն և լրացում կատարելու մասին» օրենքի նախագծի 5-րդ հոդվածից հանել հոդվածի վերնագիրը՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, այն է՝ 
«8. Օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի:»։
2. Նախագծերի փաթեթով ներկայացված ««Պետական տուրքի մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 2-րդ և 3-րդ հոդվածներով նախատեսված են հետևյալ կարգավորումները.
«Հոդված 2. Սույն օրենքն ուժի մեջ է մտնում պաշտոնական հրապարակման օրվանից վեց ամիս հետո՝ բացառությամբ սույն օրենքի 3-րդ հոդվածով նախատեսված դեպքերի: 
Հոդված 3. Սույն օրենքի 1-ին հոդվածով նախատեսված փոփոխությունները ուժի մեջ են մտնում քաղաքաշինության բնագավառում նախկինում տրված լիցենզիաների օրենքով սահմանված դադարեցման ժամկետից հետո:»։
Նշվածի կապակցությամբ հարկ է նկատել, որ վերոնշյալ երկու հոդվածներով նախատեսված դրույթները վերաբերում են օրենքի ուժի մեջ մտնելուն, մինչդեռ կարծում ենք, որ 3-րդ հոդվածով պետք է նախատեսել նախագծի 1-ին հոդվածով սահմանված փոփոխությունների գործողության ժամկետը, այլ ոչ թե՝ ուժի մեջ մտնելու։ Ելնելով նշվածից՝ 
առաջարկում ենք ««Պետական տուրքի մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 3-րդ հոդվածում «ուժի մեջ են մտնում» ձևակերպումը փոխարինել «գործում են» ձևակերպմամբ։  
Միաժամանակ առաջարկում ենք․
· ««Պետական տուրքի մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածից հանել «(այսուհետ՝ Օրենք)» բառերը, քանի որ նախագծի հետագա տեքստում այլևս օրենքին հղում չի կատարվում։
	 
	  Ընդունվել է`
 Նախագծում կատարվել է համապատասխան փոփոխություն:


	4. ««Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 10-րդ հոդվածով նոր խմբագրությամբ շարադրվող՝  օրենքի 21-րդ հոդվածի 4-րդ մասի 1-ին կետի «զ», 2-րդ կետի «ժ», և 3-րդ կետի «է» ենթակետերում առաջարկում ենք «ընդունիչներ» բառից առաջ լրացնել «հաղորդակներ» բառը։
	
	Ընդունվել է`
 Նախագծում կատարվել է համապատասխան փոփոխություն:


	2. ՀՀ շրջակա միջավայրի նախարարություն
	23.08.2021թ.

	
	N 1/04.6/10567-2021

	  Նախագծի վերաբերյալ առարկություններ և առաջարկություններ չկան:
	 
	 Ընդունվել է:

	 3. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	19.08.2021թ.

	
	N //28487-2021

	  1. Նախագծով նախատեսվում է սահմանել, որ շինարարության որակի տեխնիկական հսկողություն իրականացնող սուբյեկտները պարտավոր են ապահովել շինարարական աշխատանքների համապատասխանությունը ճարտարապետաշինարարական նախագծով տրված լուծումներին և պահանջներին, ապահովել շինարարական աշխատանքների նորմատիվատեխնիկական փաստաթղթերով սահմանված պահանջներին համապատասխան իրականացումը:
Կարծում եմ, որ վերոգրյալ պարտավորությունները պետք է վերաբերվեն կառուցապատողին, այլ ոչ շինարարության որակի տեխնիկական հսկողություն իրականացնող սուբյեկտին, քանի որ վերջինս իրականացնում է հսկողություն և թերությունների հայտնաբերում: Հարկ է նաև հաշվի առնել, որ շինարարության որակի տեխնիկական հսկողություն իրականացնող սուբյեկտը չի հանդիսանում պատվիրատու կամ շինարարություն իրականացնող և հետևաբար՝ գործնականում չի կարող իրականացնել նշված պարտավորությունները: Վերոգրյալի համատեքստում, եթե շինարարության որակի տեխնիկական հսկողություն իրականացնող սուբյեկտի համար նախատեսվում է սահմանել խիստ պարտավորություններ, ապա առավել նպատակահարմար է դրանք դիտարկել ոչ թե համապատասխան աշխատանքների ապահովման, այլ թերությունների հայտնաբերման և դրանց ներկայացման համար խիստ պարտավորություններ սահմանելու տեսանկյունից:
	
	Ընդունվել է`
 Նախագծում կատարվել է համապատասխան փոփոխություն:


	2. Շինարարության որակի տեխնիկական հսկողություն իրականացնող սուբյեկտների իրավունքների շարքում նախատեսվում է սահմանել շինարարական աշխատանքների դադարեցումը, եթե առաջացել է տեխնիկական վթար կամ իր կողմից տրված ցուցումները չեն կատարվել ողջամիտ ժամկետում:
Այս առումով, հասկանալի չէ թե նշված սուբյեկտը ինչպես է ապահովելու շինարարական աշխատանքների դադարեցումը, եթե նշվածի համատեքստում կողմեր են հանդիսանում 2 տնտեսավարող սուբյեկտ և շինարարության որակի տեխնիկական հսկողություն իրականացնող սուբյեկտը չունի և չի կարող ունենալ համապատասխան վարչարարական գործիքակազմ: Միևնույն ժամանակ, շինարարական աշխատանքների դադարեցման վերաբերյալ հրահանգը խնդրահարույց է, այն տեսանկյունից, որ շինարարություն իրականացնողը  շինարարական աշխատանքներ դադարեցնելու պարագայում չի կարողանալու վերացնել համապատասխան թերությունները և փաստացի շինությունը կմնա կիսակառույց:

	
	Ընդունվել է`
 Նախագծում կատարվել է համապատասխան փոփոխություն:


	3. «Քաղաքաշինության բնագավառում իրավախախտումների համար պատասխանատվության մասին» օրենքով իրավախախտումների համար սահմանված են համապատասխան պատասխանատվության միջոցներ, այդ թվում՝ քաղաքաշինական գործունեություն իրականացնելու լիցենզիայի գործողության կասեցում կամ դադարեցում, որը քննում է քաղաքաշինության բնագավառում վերահսկողություն իրականացնող տեսչական մարմինը: Այսինքն եթե որոշում կայացվի, օրինակ՝ շինարարություն իրականացնողի լիցենզիայի կասեցման կամ դադարեցման վերաբերյալ, ապա այդ ժամանակահատվածում հնարավորություն կստեղծվի թերությունները վերացնել այլ շինարարություն իրականացնող կազմակերպության միջոցով:
Հաշվի առնելով վերոգրյալը՝ առաջարկում եմ այդ իրավունքի փոխարեն նշված դեպքի համար սահմանել քաղաքաշինության բնագավառում վերահսկողություն իրականացնող տեսչական մարմին դիմելու պարտավորություն, քանի որ վերջինս ունի օրենքով սահմանված վարչարարական գործիքակազմ իրավախախտումները կանխարգելելու կամ թերությունները չվերացնելու դեպքում պատասխանատվության ենթարկելու համար:

	
	Չի ընդունվել` 

 Համաձայն Լիցենզավորման մասին ՀՀ օրենքի 35-րդ հոդվածի և Քաղաքաշինության բնագավառում իրավախախտումների համար պատասխանատվության մասին ՀՀ օրենքի 19-րդ հոդվածի՝ լիցենզիայի գործողության կասեցումը կարող է իրականացվել լիցենզավորման ենթակա գործունեության առանձին գործառույթների կամ առանձին գործողությունների իրականացման մասով՝ տեսչական մարմնի միջնորդությամբ:
Լիցենզավորման մասին ՀՀ օրենքի 34-րդ հոդվածի 2-րդ մասի. լիցենզավորված անձն իրավունք չունի իրականացնել կասեցման որոշմամբ սահմանված գործունեություն, գործառույթ կամ գործողություն, բացառությամբ նրանց, որոնք ուղղված են լիցենզիայի գործողության կասեցման պատճառները վերացնելուն, ինչպես նաև կասեցման մասին որոշմամբ նախատեսված անհետաձգելի միջոցառումներն իրականացնելուն:

	4. Նախագծով լրացվող 9.1-ին հոդվածի 4-րդ մասի 6-րդ կետում «քաղաքաշինության բնագավառի պետական վերահսկողություն իրականացնող մարմնին» բառերը փոխարինել «քաղաքաշինության բնագավառում վերահսկողություն իրականացնող տեսչական մարմնին» բառերով, հիմք ընդունելով «Քաղաքաշինության մասին» օրենքի 26-րդ հոդվածի 1-ին մասը:

	
	Ընդունվել է`
 Նախագծում կատարվել է համապատասխան փոփոխություն:


	5. Նախագծով նախատեսվում է քաղաքաշինության բնագավառի մասնագետների համար սահմանել հավաստագրեր ստանալու պահանջ: Մասնագետների կողմից ՇՄԶ կրեդիտների նվազագույն շեմը չհաղթահարելու դեպքում նախատեսվում է վերջինների գործունեության ժամանակավոր կասեցում՝ մինչև նոր ՇՄԶ հավաստագրի ստացումը: Նախատեսվում է սահմանել նաև, որ ՇՄԶ գործունեությունը և շնորհվող ՇՄԶ կրեդիտները յուրաքանչյուր հնգամյա փուլում պետք է լրացվեն տեսական գիտելիքների, գործնական հմտությունների  զարգացման և ինքնակրթության ու ինքնազարգացման տեսակներով: Նախագծի համաձայն՝ գործնական հմտությունների զարգացումը պարունակում է՝ աշխատանքային տեղում մասնագիտական կատարելագործում, գիտագործնական միջոցառումներին մասնակցություն և (կամ) իրականացում:
Այսպիսով, վերլուծելով նախագիծը պարզ է դառնում, որ նախատեսված չէ թերությունների հայտնաբերման (կամ թերությունները մի քանի անգամ հայտնաբերելու) դեպքում մասնագետի գործունեությունը կասեցնելու հնարավորություն: Կարծում եմ, օրենքով նախատեսված դեպքերում մասնագետի գործունեության (հավաստագրի) կասեցումը՝ կարևոր և արդյունավետ գործիք է ոլորտային իրավախախտումների կանխարգելման համատեքստում:
Հաշվի առնելով վերոգրյալը, ինչպես նաև այն հանգամանքը, որ քաղաքաշինության բնագավառում վերահսկողություն իրականացնող տեսչական մարմինը վերահսկում է քաղաքաշինական գործունեության բնագավառում իրավական ակտերի, քաղաքաշինական փաստաթղթերի, նորմատիվ-տեխնիկական փաստաթղթերի պահանջների կատարումը՝ առաջարկում եմ սահմանել մասնագետի հավաստագրի (գործունեության) կասեցման հնարավորություն՝ տեսչական մարմնի կողմից մասնագետի հավաստագիրը (գործունեությունը) կասեցնելու միջնորդություն ներկայացնելու հիմքով, ինչպես նաև սահմանել այն իրականացնելու ընթացակարգը
	
	Ընդունվել է`
 Նախագծում կատարվել է համապատասխան փոփոխություն:


	4. ՀՀ կրթության, գիտության, մշակույթի և սպորտի նախարարություն
	18.08.2021թ.

	
	N 01/18.2/18009-2021

	1. Առաջարկում ենք դիտարկել հնարավորությունը       ««Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծում  10.1-րդ հոդվածի 3-րդ մասի 5.1 մասով կոմիտեի նախագահին վերապահված`  «հաստատում է քաղաքաշինական նորմատիվ-տեխնիկական փաստաթղթերը» դրույթը վերապահել ՀՀ կառավարությանը, քանի որ շինարարական նորմատիվներ ընդունելու պարագայում անհրաժեշտություն է առաջանում նաև շահագրգիռ մարմինների գործուն մասնակցությունը հաստատվող իրավական ակտի քննարկումներին հետագայում ծագող անհարթություններից խուսափելու համար (մասնավորապես ներկայումս նախադպրոցական և դպրոցական կրթության ոլորտում գործող մի շարք իրավական ակտերում առկա են հակասություններ շինարարական նորմատիվների, խմբերի խտության և այլ հարցերի մասին):
	
	Չի ընդունվել`
Գերատեսչական իրավական ակտով (ոլորտի լիազոր մարմնի կողմից ընդունման ենթակա) ներկայացվող նախագծերը կրում են նորմատիվ բնույթ և Իրավական ակտերի մասին ՀՀ օրենքի համաձայն՝ շրջանառվում և կարծիքի է ներկայացվում բոլոր շահագրգիռ կողմերին: Բոլոր  շահագրգիռ մարմինները հնարավորություն ունեն իրենց գործուն մասնակցությունը ունենալ    նորմատիվ փաստաթղթերի մշակման և հաստատման գործընթացում:

	5. ՀՀ արտակարգ իրավիճակների նախարարություն
	25.08.2021թ.

	
	N 01/01.4/4496-2021

	1. «Քաղաքաշինության մասին փոփոխություններ և լրացումներ կատարելու մասին» ՀՀ  օրենքի նախագծի  7.1.  հոդվածի 1-ին մասի 1-ին կետը շարադրել հետևյալ խմբագրությամբ՝
 «1-ին դասի դասակարգում ունեցող լիցենզավորված իրավաբանական անձը և անհատ ձեռնարկատերը պարտադիր պետք է ունենա պաշտոնական ինտերնետային կայք, որն առնվազն պետք է պարունակի տեղեկատվություն ծառայությունների, մասնագետների վերաբերյալ, ինչպես նաև ապահովի հետադարձ կապի հնարավորություն:»: 

	
	 Մասամբ է ընդունվել`
«Քաղաքաշինության մասին փոփոխություններ և լրացումներ կատարելու մասին» ՀՀ  օրենքի նախագծի 7.1.  հոդվածը խմբագրվել է, իսկ կետերը թողնվել են անփոփոխ՝ սահմանափակումների պատկանելիության տրամաբանությունը չխախտելու նպատակով:  


	2. Նախագծի 9.1. հոդվածի 4-րդ մասի  3-րդ կետը   և  5-րդ մասի 2-րդ կետում   «ինքնակամ» բառն առաջարկվում է հանել:
	
	 Մասամբ է ընդունվել`
Նախագծի 9.1. հոդվածի 4-րդ մասի 3-րդ կետից հանվել է, իսկ 5-րդ մասի 2-րդ կետը թողնվել է անփոփոխ՝ հաշվի առնելով ՀՀ կառավարության 2006 թվականի մայիսի 18-ի Ինքնակամ կառույցների օրինականացման և տնօրինման կարգը հաստատելու մասին N 912-Ն որոշումը:

	3. Նախագծի  10-րդ հոդվածում  4-րդ մասի 1-ին  կետի 5-րդ ենթակետում հետախուզման և հետազննման ծառայությունների համար առաջարկվում է դասակարգել երկու դասերի փոխարեն երեքը: Նույն ենթակետից հանել նաև անձնագրավորում ենթատեսակը, քանի որ այդ գործառույթը պետք է ներառվի շենքերի և շինությունների տեխնիկական վիճակի հետազննության գործառույթում: Բացի այդ, նախատեսվում է, որ նոր կառուցվող շենքերի դեպքում անձնագրի կազմումը իրականացվի նախագծող կազմակերպության կողմից: 










	
	 Մասամբ է ընդունվել`
Նախագծում կատարվել է փոփոխություն անձնագրավորումը ներառվել է շենքերի և շինությունների տեխնիկական վիճակի հետազննության գործառույթում:

Դիտարկելով  շենքերի և շինությունների տեխնիկական վիճակի հետազննության գործառույթը, որպես ավելի բարձր մասնագիտական հմտություներ պահանջող գործունեության տեսակ քան, օրինակ՝ շինարարության  իրականացնումն է՝ նախագծով նախատեսված չէ  շենքերի և շինությունների տեխնիկական վիճակի հետազննության գործունեության տեսակի ամենացածր դասային աստիճանը: 

	4.  Նախագծի   12-րդ  հոդվածի  2-րդ մասը  լրացնել նոր  կետով հետևյալ բովանդակությամբ՝
    «Շենքերի և շինությունների անձնագրավորման կարգը:»: 

	
	Ընդունվել է:
Հաշվի առնելով, որ «Շենքերի և շինությունների անձնագրավորման կարգի» մշակումը ներառված է այլ օրենսդրական փոփոխությունների նախագծում այս նախագծում անդրադարձ չի կատարվել այդ կարգի մշակմանը:

	5. Վերանայման կարիք ունի շենքերի և շինությունների տեխնիկական վիճակի հետազննության լիցենզավորման գործող կարգը:

	
	Ընդունվել է:
Այս նախագծի հաստատումից հետո վերանայվելու են քաղաքաշինության բնագավառի լիցենզավորման բոլոր կարգերը:  


	6. Քաղաքաշինության բնագավառի գործունեության բոլոր տեսակների համար սահմանել երեք դասեր՝ 1-ին դաս, 2-րդ դաս և 3-րդ դաս: Նման մոտեցումը թույլ կտա 3-րդ դասի մասնագետներին ներգրավվել և հնարավորություն ունենալ աշխատանքներ սկսել քաղաքաշինության բնագավառի գործունեության ցանկացած տեսակում: Այս տեսակետից առանձնահատուկ պետք է նշել հետախուզման և հետազննման ծառայությունների մատուցման ոլորտը:

	
	Չի ընդունվել՝
Տվյալ գործունեության տեսակի համար սկսնակ մասնագետները համապատասխան փորձ կարող են ձեռք բերել  շինարարության իրականացման և նախագծման գործունեության տեսակներով: Միաժամանակ տեսնել 3-րդ կետում բերված պարզաբանումը:


	7. «Պետական տուրքի մասին Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծում հետախուզման և հետազննման ծառայությունների յուրաքանչյուր ներդիրի համար բազային տուրքի համար սահմանել նույն չափով, ինչը որ սահմանված է քաղաքաշինական փաստաթղթերի կազմման համար՝ 
 1- ին դաս ֊ բազային տուրքի 80-ապատիկի չափով, 
 2- րդ դաս - բազային տուրքի 40-ապատիկի չափով,
 3- րդ դաս - բազային տուրքի 20-ապատիկի չափով: 

	
	Մասամբ է ընդունվել՝
Նախագծում կատարվել է փոփոխություն՝ բացառությամբ 3-րդ դասի: Պարզաբանումը համնկնում է 3-րդ և 6-րդ կետերին:

	6. ՀՀ էկոնոմիկայի նախարարություն
	07.09.2021թ.

	
	N 01/12535-2021

	Նախագծի վերաբերյալ առարկություններ և առաջարկություններ չկան:
	
	Ընդունվել է:

	 7. ՀՀ կադաստրի կոմիտե
	18.08.2021թ.

	
	N ԱՊ/7384-2021

	Նախագծի վերաբերյալ առարկություններ և առաջարկություններ չկան:
	
	Ընդունվել է:

	8. ՀՀ ֆինանսների նախարարություն
	26.08.2021թ.

	
	N 01/11-4/13649-2021

	1. «Քաղաքաշինության մասին» Հայաստանի Հանրապետության օրենքում 
փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) 11.4-րդ հոդվածի 4-րդ մասով սահմանվում է ՇՄԶ հավաստագրի տրման վերաբերյալ իրավական կարգավորումը՝ նախատեսելով բացառություն Օրենքի 11.1-րդ հոդվածի 10-րդ և 11-րդ մասերով սահմանված դեպքերի համար։ 
Առաջարկում ենք խմբագրել վերոնշյալ դրույթով նախատեսված հղումը՝ հաշվի առնելով այն հանգամանքը, որ Օրենքի 11.1-րդ հոդվածում 10-րդ և 11-րդ մասեր չկան։ 

	
	Ընդունվել է՝
 Նախագծում կատարվել է համապատասխան փոփոխություն:


	2. Նույն նկատառումը վերաբերում է նաև Նախագծի 11.4-րդ հոդվածի 7-րդ մասին և Նախագծի 2-րդ հոդվածով նոր խմբագրությամբ շարադրվող օրենքի  6-րդ հոդվածի 4-րդ մասի «թ» կետին:
	
	Ընդունվել է՝
 Նախագծում կատարվել է համապատասխան փոփոխություն:


	9. ՀՀ տարածքային կառավարման և ենթակառուցվածքների նախարարություն
	25.08.2021թ.

	
	N ԳՍ/14.1/21974-2021

	1. Հանրապետությունում առկա են լիցենզավորման ենթակա գործունեության բազմաթիվ տեսակներ, որոնց համար լիցենզավորման կարգերով սահմանված են լիցենզիայի ժամկետներ, սակայն լիցենզիան որոշակի ժամկետով տրամադրելու անհրաժեշտությունը «Լիցենզավորման մասին» օրենքով չի սահմանվել: Առաջարկում ենք քաղաքաշինության բնագավառի լիցենզիաները որոշակի ժամկետով տրամադրելու նպատակահարմարությունը, որպես ոլորտը կանոնակարգելու անհրաժեշտ պայման՝ ամրագրել քաղաքաշինության ոլորտի քաղաքականությունը կանոնակարգող օրենքով, մասնավորապես՝ «Քաղաքաշինության մասին» օրենքով:    «Լիցենզավորման մասին» օրենքով որոշակի ժամկետով տրամադրվող լիցենզիաների ժամկետները ամրագրելու նպատակով առաջարկում ենք օրենքի 43-րդ հոդվածի 2-րդ մասի աղյուսակը լրացնել  «Լիցենզիայի ժամկետը» սյունակով:

	
	Մասնակի է ընդունվել
Հաշվի առնելով Լիցենզավորման մասին ՀՀ օրենքի կարգավորման առարկան Լիցենզիայի ժամկետը սահմանվել է սույն օրենքի 26-րդ հոդվածի 3-րդ մասի տրամաբանության շրջանակներում:
Չենք բացառում հետագայում նաև սույն օրենքի 43-րդ հոդվածի 2-րդ մասով հաստատված աղյուսակում ավելացնել Լիցենզիայի ժամկետ սյունակը:

	 10. ՀՀ պաշտպանության նախարարություն
	31.08.2021թ.

	
	N ՊՆ/510/4611-2021

	   Նախագծի վերաբերյալ առարկություններ և առաջարկություններ չկան:
	
	Ընդունվել է:

	
	
	

	 11. ՀՀ պետական եկամուտների կոմիտե
	31.08.2021թ.

	
	N 01/3-4/54197-2021

	1.	«Պետական տուրքի մասին» ՀՀ օրենքի 19-րդ հոդվածի 16-րդ բաժնով քաղաքաշինության բնագավառի գործունեության տեսակի լիցենզիայի վերաձևակերպման համար սահմանվում է բազային տուրքի 10-ապատիկի չափով պետական տուրքի դրույքաչափ այն պարագայում, երբ նույն հոդվածի 22-րդ կետով նույն դրույքաչափը սահմանված է ցանկացած լիցենզիայի վերաձևակերպման համար, հետևաբար՝ առաջարկում ենք 16.3-րդ կետը հանել նախագծից։ Միաժամանակ, օրենքի 19-րդ հոդվածի 16-րդ բաժնի 16.14-րդ կետով առաջարկվում է սահմանել քաղաքաշինության բնագավառի գործունեության տեսակի լիցենզիայի կրկնօրինակի տրամադրման համար պետական տուրք՝ բազային տուրքի 10-ապատիկի չափով։ Առաջարկում եք այս կետը ևս հանել նախագծից, քանի որ նույն հոդվածի 20-րդ կետով սահմանված է համապատասխան դրույքաչափ ցանկացած լիցենզիայի կրկնօրինակ տալու համար։

	
	Ընդունվել է՝
 Նախագծում կատարվել է համապատասխան փոփոխություն:


	2.	Խիստ խնդրահարույց ենք համարում այն կարգավորումը, որ օրենքն ուժի մեջ մտնելուց հետո քաղաքաշինության բնագավառում պայմանագրային պարտավորություններ ստանձնած լիցենզավորված անձանց լիցենզիաների գործողությունը դադարում է համապատասխան պայմանագրերով ամրագրված պարտավորությունները և պարտականությունները ավարտելուց կամ դադարելուց մեկ օր հետո՝ նկատի ունենալով հետևյալը.
1)	«Պետական տուրքի մասին» օրենքի 36.1-ին հոդվածի համաձայն՝ պետական տուրքի պարտավորությունների (տուրք, տույժ), բացառությամբ նույն օրենքի 19 հոդվածի 15.6-րդ ենթակետով, 19.7-րդ և 19.8-րդ հոդվածներով սահմանված պետական տուրքի պարտավորությունների, հաշվառման համար հարկային մարմնում բացվում են անձնական հաշվի քարտեր: Պետական տուրքերի պարտավորությունները հաշվառվում են օրենքով սահմանված վճարման վերջնաժամկետով (այսինքն` տվյալ պետական տուրքի պարտավորության վճարման համար օրենքով սահմանված ամսաթվով): Հետևաբար՝ նշված կարգավորման պարագայում հարկային մարմնի կողմից անհնար է դառնալու մինչև համապատասխան պայմանագրերով ամրագրված պարտավորությունները և պարտականությունները ավարտելը կամ դադարելուն հաջորդող օրը տարեկան հերթական պետական տուրքերի հաշվառումը։ Իսկ եթե նկատի է առնվում, որ այդ ընթացքում տարեկան պետական տուրքի պարտավորություն չի առաջանալու, պետական եկամուտների կոմիտեն նշված մոտեցումը համարում է սկզբունքորեն անընդունելի,
2)	ՀՀ հարկային օրենսգրքի 408-րդ հոդվածով սահմանված է պատասխանատվություն համալիր հարկային ստուգումների ընթացքում և (կամ) «Օպերատիվ-հետախուզական գործունեության մասին» օրենքով սահմանված կարգով իրականացվող օպերատիվ-հետախուզական միջոցառումների արդյունքում հայտնաբերված՝ «Լիցենզավորման մասին» օրենքին համապատասխան լիցենզավորման ենթակա գործունեությունն առանց լիցենզիայի իրականացնելու դեպքում: Նշված պատասխանատվության կիրառման առումով նախագծով առաջարկվող կարգավորումները ստեղծում են վարչարարության իրականացման անհնարինություն։
Հաշվի առնելով վերոնշյալը՝ առաջարկում ենք նախագծերով սահմանել լիցենզիաների (հետևաբար՝ և դրանց ներդիրների) գործողության դադարման հստակ ժամկետներ։  

	
	Ընդունվել է՝
 Նախագծում կատարվել է համապատասխան փոփոխություն:


	3․ Միաժամանակ, կարգավորման ենթակա հարց ենք համարում ՀՀ ՊԵԿ 25.09.2020թ. N01/3-4/62083-2020 գրության 6-րդ կետով ներկայացված խնդիրների լուծումը։

	
	Ընդունվել է՝
 Նախագծում կատարվել է համապատասխան փոփոխություն:


	12. ՀՀ վարչապետի աշխատակազմի Տարածքային զարգացման և շրջակա միջավայրի հարցերի վարչություն
	15.10.2021թ.

	
	N 02/12.21/35768-2021

	1. «Լիցենզավորման մասին» օրենքում փոփոխություն և լրացումներ կատարելու մասին» ՀՀ օրենքի նախագծում առաջարկվում է Օրենքի 43-րդ հոդվածի 2-րդ մասի աղյուսակի «17.ՔԱՂԱՔԱՇԻՆՈՒԹՅԱՆ ԲՆԱԳԱՎԱՌ» բաժինը  շարադրել նոր խմբագրությամբ, համաձայն որի աղյուսակի 11-րդ և 12-րդ կետերով կնախատեսվի լիցենզավորման ենթակա գործունեության հետևյալ տեսակը՝ հետախուզման և հետազննման ծառայությունների մատուցում՝ ինժեներական հետազննման և շենքերի և շինությունների տեխնիկական վիճակի հետազննության փոխարեն: 
Նման կարգավորում նախատեսվում է նաև հարակից «Քաղաքաշինության մասին» օրենքում փոփոխություններ և լրացումներ կատարելու մասին» ՀՀ օրենքի նախագծով, որում կիրառվում է «Ինժեներաերկրաբանական հետախուզում» ձևակերպումը: Կարծում ենք «Հետախուզման ծառայություն» և «Ինժեներաերկրաբանական հետախուզում» ձևակերպումներն ունեն լրացուցիչ հիմնավորման կարիք:
	
	Մասամբ է ընդունվել՝
 Նախագիծը և նախագծի հիմնավորումը խմբագրվել են:
Սահմանումներին անդրադարձ կկատարվի նաև ՀՀ քաղաքաշինության կոմիտեի նախագահի նորմատիվ հրամանով:

	2. «Քաղաքաշինության մասին» օրենքում փոփոխություններ և լրացումներ կատարելու մասին» ՀՀ օրենքի նախագծում քննարկման առարկա դարձնել նշված օբյեկտների, մասնավորապես Հայաստանի Հանրապետության վարչատարածքային միավորների, դրանց խմբերի, հատվածների տարածքների, հատուկ պահպանվող տարածքների, առանձին հողամասերի սահմանների դեպքում օրենքով և իրավական այլ ակտերով սահմանված կարգով սահմանների որոշում և փոփոխում չնախատեսելու հարցը: Վերացնել օրենքների նախագծերում տեքստային անհամապատասխանությունները:
	
	Ընդունվել է՝
Նախագծում կատարվել են համապատասխան փոփոխություններ:

	3. Առաջարկվում է Նախագծով լրացվող 11.10-րդ հոդվածի 2-րդ մասը շարադրել հետևյալ խմբագրությամբ. «Ռեգիստրի (գրանցամատյանի) ձևավորման և վարման կարգը, ինչպես նաև այն պետական մարմինների ցանկը, որոնց տրամադրվում է հասանելիությունը ռեգիստրին հաստատում է Հայաստանի Հանրապետության կառավարությունը:»:
	
	Ընդունվել է՝
 Նախագծում կատարվել է համապատասխան փոփոխություն:


	13. ՀՀ վարչապետի աշխատակազմի իրավաբանական վարչություն
	15.10.2021թ.

	
	N 02/12.21/35768-2021

	1. «Քաղաքաշինության մասին» օրենքում փոփոխություններ և լրացումներ կատարելու մասին» օրենքի նախագծի անցումային դրույթներում որոշ ենթաօրենսդրական ակտերի ընդունման ժամկետները վերանայման կարիք ունեն, ինչը չի բխում «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի պահանջներից:
	
	Ընդունվել է՝
Նախագծում կատարվել են համապատասխան փոփոխություններ:

	2. Նախագծի հոդված 9-ով լրացված V.1-րդ գլխի 11.9-րդ հոդվածով նախատեսվում է, որ ՇՄԶ հավաստագրի գործողությունը կարող է դադարեցվել, ինչից ստացվում է, որ հոդվածի ներքոնշյալ հիմքերի առկայության պարագայում պետական կառավարման մարմինը կարող է և չդադարեցնել հավաստագրի գործողությունը, ուստի սույն դրույթի հայեցողական ձևակերպումն ընդունելի չէ:
	
	Ընդունվել է՝
 Նախագծում կատարվել է համապատասխան փոփոխություն:


	3. «Քաղաքաշինության բնագավառում իրավախախտումների համար պատասխանատվության մասին» օրենքում փոփոխություն և լրացումներ կատարելու մասին օրենքի նախագծի 1-ին հոդվածով սահմանվում է «Քաղաքաշինության բնագավառում իրավախախտումների համար պատասխանատվության մասին» օրենքի 16-րդ հոդվածի տեքստում «իրավաբանական անձ» բառերից հետո լրացնել «, անհատ ձեռնարկատերեր և պատասխանատու մասնագետներ բառերը, սակայն հարկ է նշել, որ նման լրացման արդյունքում ստացվում է, որ պատասխանատվության են ենթարկվելու պատասխանատու մասնագետների ղեկավարը, ինչը անհասկանալի է:
	
	Ընդունվել է՝
 Նախագծում կատարվել է համապատասխան փոփոխություն:  Խմբագրվել է Օրենքի 16-րդ հոդվածը:


	14. ՀՀ արդարադատության նախարարություն
	29.10.2021թ.

	
	N 01/27.3/34805-2021

	««Քաղաքաշինության մասին» օրենքում  փոփոխություններ և լրացումներ կատարելու մասին» Հայաստանի Հանրապետության օրենքի նախագծով (այսուհետ՝ Նախագիծ) նախատեսվում է ներդնել քաղաքաշինության բնագավառում պատասխանատու մասնագետների շարունակական մասնագիտական զարգացման և նրանց հավաստագրման ինստիտուտ, մինչդեռ Նախագծով նախատեսված ձևակերպումները, անհստակությունները և ներքին հակասությունները, մի շարք հասկացությունների բացահայտված չլինելը հնարավորություն չեն տալիս հասկանալ Նախագծով նախատեսված կարգավորումների բուն էությունը և անհրաժեշտությունը, հետևաբար Նախագիծը բովանդակային առումով ունի ամբողջովին վերանայման կարիք: 
Միաժամանակ Նախագծի վերաբերյալ հայտնում ենք հետևյալը.



	
	««Քաղաքաշինության մասին» օրենքում  փոփոխություններ և լրացումներ կատարելու մասին» Հայաստանի Հանրապետության օրենքի նախագծով (այսուհետ՝ Նախագիծ) նախատեսվում է մի շարք սկզբունքային լրացումներ և փոփոխություններ, իսկ քաղաքաշինության բնագավառում պատասխանատու մասնագետների շարունակական մասնագիտական զարգացման և նրանց հավաստագրման ինստիտուտի ներդնումը ընդամենը դրանցից մեկն է: 
Նախագծում կիրառված հիմնական հասկացությունները և տերմինները արդեն իսկ սահմանված են քաղաքաշինության բնագավառի պետական կառավարման մարմնի կողմից տարբեր ժամանակահատվածներում հաստատված և հրապարակված նորմերով և այլ օրենսդրական ակտերով: Ստորև ներկայացվում է Նախագծի առաջարկների հիման վրա կատարված փոփոխությունները.


	1. Նախագծի 1-ին հոդվածով նախատեսվում է նոր խմբագրությամբ շարադրել «Քաղաքաշինության մասին» օրենքի (այսուհետ՝ Օրենք) 3-րդ հոդվածը, որի 2-րդ մասի «հոդվածի 1-ին կետի 1-ին և 6-րդ ենթակետերում» բառերն ունեն վերանայման կարիք՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	
	Ընդունվել է՝
 Նախագծում կատարվել է համապատասխան փոփոխություն:

	2. Նախագծի 2-րդ հոդվածի «4-րդ մասում» բառերն անհրաժեշտ է փոխարինել «3-րդ մասում» բառով, քանի որ տվյալ հոդվածում կետերի է բաժանված 3-րդ մասը:
	
	Չի ընդունվել՝ 
Հաշվի առնելով Քաղաքաշինության մասին ՀՀ օրենքի 6-րդ հոդվածի 3-րդ մասը վերջանում է «դ» կետով, իսկ փոփոխությունը կատարվել է 4-րդ մասի ը և «թ կետերում:

	3. Նախագծի 3-րդ հոդվածի «Շինարարական» բառից առաջ անհրաժեշտ է լրացնել «7» թիվը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 7-րդ մասը, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Բացի այդ, նշված հոդվածով նախատեսված կարգավորումն ունի վերանայման կարիք՝ նկատի ունենալով, որ Օրենքի 6-րդ հոդվածը վերաբերում է կառուցապատողի իրավունքներին և պարտականություններին, մինչդեռ Նախագծով նախատեսվում է նշված հոդվածով սահմանել ՀՀ կառավարության լիազորություն:
	
	Ընդունվել է՝
Նախագծի 6-րդ հոդվածի 7-րդ  մասով լրացումը ամբողջությամբ հանվել է, նկատի ունենալով, որ այն կարգավորում է գտել օրենսդրական փոփոխությունների  այլ նախագծի փաթեթում.

	  4. Նախագծի 4-րդ հոդվածով նախատեսվում է Օրենքը լրացնել նոր 7.1-րդ հոդվածով, որով սահմանվում է քաղաքաշինական գործունեության տեսակներին համապատասխան լիցենզիա ունեցող անձանց պարտականությունները և պատասխանատվությունը: Նախագծի 5-րդ և 6-րդ հոդվածներով նախատեսված փոփոխությունների արդյունքում առանձին հոդվածներով սահմանվում են նաև քաղաքաշինական փաստաթղթեր մշակողների, և շինարարության որակի տեխնիկական հսկողություն իրականացնողների իրավունքներն ու պարտականությունները: Գտնում ենք, որ պարզաբանման կարիք ունի, թե ինչով է պայմանավորված միայն նշված գործունեություն իրականացնողների համար առանձին պարտականություններ սահմանելն այն դեպքում, երբ Նախագծի 10-րդ հոդվածով նախատեսված փոփոխության արդյունքում նախատեսվել է քաղաքաշինության բնագավառում գործունեության տեսակների ավելի լայն շրջանակ: Բացի այդ, անհրաժեշտ է «քաղաքաշինական փաստաթղթեր մշակողների» բառերը փոխարինել «քաղաքաշինական փաստաթղթեր կազմողների» բառերով՝ նկատի ունենալով որ Նախագծով նախատեսված փոփոխությունների արդյունքում քաղաքաշինության բնագավառում գործունեության տեսակ է սահմանվում քաղաքաշինական փաստաթղթերի կազմումը: Միաժամանակ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝  հոդվածների վերնագրերը համապատասխանում են հոդվածների բովանդակությանը՝ անհրաժեշտ է 7.1-րդ հոդվածի վերնագիրը համապատասխանեցնել բովանդակությանը՝ նկատի ունենալով, որ նշված հոդվածով պատասխանատվություն սահմանված չէ:
	
	Ընդունվել է՝
 Նախագծում կատարվել է համապատասխան փոփոխություն՝ Նախագծի 7.1-ին հոդվածով սահմանվել են Քաղաքաշինական գործունեության տեսակներին համապատասխան գործունեության իրավունք ունեցող սուբյեկտների իրավունքներն ու պարտականությունները հաշվի առնելով գործունեության տեսակների առանձնահատկությունները, որոնք համարվում  են Լիցենզավորման մասին օրենքի 43-րդ հոդվածի 2-րդ մասի  17-րդ կետով սահմանված գործունեություն իրականացնող սուբյեկտներ:


	5. Նախագծի 6-րդ հոդվածով նախատեսվում է Օրենքը լրացնել 9.1-ին հոդվածով, որի 1-ին մասով սահմանվում է շինարարության որակի տեխնիկական հսկողության հասկացությունը, ինչը հակասում է «Նորմատիվ իրավական ակտերի մասին» օրենքի 14-րդ հոդվածի 8-րդ մասի պահանջներին:
	
	Ընդունվել է՝
Նախագծում նախատեսված 9.1-ին հոդվածի փոխարեն ամբողջ բովանդակությունը ներառվել է 7.1-ին հոդվածի 4-րդ մասում և  8-րդ, 9-րդ հոդվածները ուժը կորցրած է ճանաչվել 

	6. Նախագծի 6-րդ հոդվածով նախատեսվում է Օրենքը լրացնել 9.1-ին հոդվածի 4-րդ մասի «պարբերաբար ստուգել» ձևակերպումն որոշակի չէ, ուստի անհրաժեշտ է դրա փոխարեն հստակ նշել ինչ հաճախականությամբ պետք է իրականացվի ստուգումը՝ հաշվի առնելով նաև, որ այն շինարարության որակի տեխնիկական հսկողություն իրականացնող սուբյուկտների համար հանդիսանում է պարտավորություն: Միաժամանակ, նույն մասի 3-րդ կետում անհրաժեշտ է հստակեցնել ինչ եղանակով է իրականացվելու իրազեկումը: Նշված դիտողությունը վերաբերում է նաև նույն մասի 8-րդ կետին:
	
	Ընդունվել է՝
 Նախագծում կատարվել է համապատասխան փոփոխություն:

	7. Նախագծի 6-րդ հոդվածով լրացվող Օրենքի 9.1-ին հոդվածի 4-րդ մասի 4-րդ կետի «տնտեսվարող սուբյեկտին կամ սուբյեկտներին» ձևակերպումն ունի վերանայման կարիք՝ նկատի ունենալով, որ քաղաքաշինական գործունեություն իրականացնողներն իրավաբանական անձինք և անհատ ձեռնարկատերերն են:
	
	Մասամբ է ընդունվել՝
Նախագծում «տնտեսվարող սուբյեկտին կամ սուբյեկտներին» բառերը փոխարինվել է «քաղաքաշինական գործունեության սուբյեկտներ» բառերով.
Ըստ էության նկատի էք ունեցել լիցենզավորման ենթակա քաղաքաշինական գործունեություն իրականացնողներին, որոնք հանդիսանում են Լիցենզավորման մասին օրենքի կարգավորման առարկա: Նախագծով վկայակոչված «քաղաքաշինական գործունեության սուբյեկտներ» ձևակերպումն քաղաքաշինական գործունեության սուբյեկտների ավելի լայն շրջանակ է իր մեջ ներառում, հաշվի առնելով այն հանգամանքը, որ   քաղաքաշինական գործունեություն իրականացնողներն կարող են հանդես գալ նաև  օրենքով սահմանված ոչ լիցենզավորված սուբյեկտներ:
Հարկ եմ համարում նշել նաև, որ Նախագծով խմբագրվել է 10-րդ հոդվածը և  1-ին մասի 8-րդ կետոի համաձայն կառավարության որոշմամբ սահմանվելու է նաև  քաղաքաշինության բնագավառում լիցենզիա չպահանջող քաղաքաշինական աշխատանքների ցանկը:

	8.Նախագծի 7-րդ հոդվածով նախատեսվում է լրացնել քաղաքաշինության բնագավառում ՀՀ կառավարության նոր իրավասություններ: Գտնում ենք, որ Օրենքի 10-րդ հոդվածի 1-ին մասի է) կետով նախատեսված՝ «իրականացնում է օրենքով սահմանված այլ լիազորություններ» ձևակերպումն անհրաժեշտ է նախատեսել որպես վերջին ենթակետ: Նշվածը հաշվի առնելով՝  նախագծով լրացվող իրավասություններն ամրագրող կետերի համարակալումն անհրաժեշտ է խմբագրել: Բացի այդ, նույն հոդվածի «10-րդ հոդվածը լրացնել» բառերն անհրաժեշտ է փոխարինել «10-րդ հոդվածի 1-ին մասը լրացնել» բառերով:
	
	Ընդունվել է՝
 Նախագծում կատարվել է համապատասխան փոփոխություն:

	9. Նախագծի 8-րդ հոդվածով լրացվող Օրենքի 10.1-րդ հոդվածի 3-րդ մասի 27-րդ կետն ունի հստակեցման կարիք՝ նկատի ունենալով, որ պարզ չէ, թե ինչ մասնագիտական գործունեության տեսակներին է լիազորող նորմը վերաբերում: Հստակեցման կարիք ունի նաև լրացվող 28-րդ կետի «մասնագիտական բնութագրեր» ձևակերպումը:
	
	Ընդունվել է՝
 Նախագծում կատարվել է համապատասխան փոփոխություն:

	10. Նախագծի 8-րդ հոդվածով լրացվող Օրենքի 10.1-րդ հոդվածի 3-րդ մասի 35-րդ կետում վերանայման կարիք ունի «I, II և III դասերի կազմակերպությունների» ձևակերպումը՝ նկատի ունենալով Նախագծի 10-րդ հոդվածով նոր խմբագրությամբ շարադրվող Օրենքի 21-րդ հոդվածի 4-րդ մասը, համաձայն որի՝ դասերի դասակարգվում են քաղաքաշինության բնագավառում լիցենզավորման ենթակա գործունեության տեսակները:
	
	Ընդունվել է՝
 Նախագծում կատարվել է համապատասխան փոփոխություն:

	11. Նախագծի 9-րդ հոդվածով նախատեսվում է Օրենքը լրացնել նոր V.1 գլխով, որի 11.1-րդ հոդվածի 2-4-րդ մասերի համաձայն՝ I կարգի մասնագետը, ըստ ռիսակայնության I, II, III, IV և V դասի քաղաքաշինական օբյեկտներում, ինչպես նաև շինարարության թույլտվություն չպահանջող աշխատանքներում ներգրաված մասնագիտական գործունեություն իրականացնող ֆիզիկական անձ է, որն ունի համապատասխան բարձրագույն կրթություն ու որակավորում, փորձառություն և Հայաստանի Հանրապետության օրենսդրությամբ սահմանված կարգով ստացել է մասնագիտական գործունեության և ՇՄԶ համապատասխան հավաստագրեր:
     II կարգի մասնագետը, ըստ ռիսակայնության I, II և III կարգի քաղաքաշինական օբյեկտներում մասնագիտական գործունեություն իրականացնող ֆիզիկական անձ է, որն ունի համապատասխան բարձրագույն կրթություն ու որակավորում, փորձառություն և Հայաստանի Հանրապետության օրենսդրությամբ սահմանված կարգով ստացել է մասնագիտական գործունեության և ՇՄԶ համապատասխան հավաստագրեր:
     III կարգի մասնագետը, ըստ ռիսակայնության I և II աստիճանի օբյեկտներում մասնագիտական գործունեություն իրականացնող ֆիզիկական անձ է, ով ունի համապատասխան բարձրագույն կրթություն ու որակավորում, փորձառություն (բացառությամբ սույն հոդվածի 7-րդ մասով սահմանված դեպքի) և Հայաստանի Հանրապետության օրենսդրությամբ սահմանված կարգով ստացել է մասնագիտական գործունեության և ՇՄԶ համապատասխան հավաստագրեր:
     Գտնում ենք, որ I, II և III դասի մասնագետներին ներկայացվող պահանջները վերանայման կարիք ունեն՝ նկատի ունենալով, որ դրանք հիմնականում նույնանում են, և տարբերվում են միայն ըստ ռիսկայնության քաղաքաշինական օբյեկտների:
      Բացի այդ, անհրաժեշտ է նկատի ունենալ, որ նշված հոդվածը դուրս է V.1 գլխի կարգավորման առարկայից՝ նկատի ունենալով, որ այն վերաբերում է քաղաքաշինության բնագավառում շարունակական մասնագիտական զարգացմանը, մինչդեռ 11.1-ին հոդվածը վերաբերում է քաղաքաշինության բնագավառում մասնագիտական գործունեությանը ներկայացվող հիմնական պահանջներին: Նշվածը հաշվի առնելով՝ անհրաժեշտ է V.1 գլխի վերնագիրը վերանայել
      Միաժամանակ, հարկ է նկատի ունենալ ՀՀ կառավարության 2015-րդ մարտի 19-ի թիվ 596-Ն որոշման հավելվածի 26-րդ կետը, համաձայն որի՝  Հայաստանի Հանրապետությունում շինարարության օբյեկտները, ելնելով դրանց ծավալից, նշանակությունից, կարևորությունից ու բարդությունից, ինչպես նաև մարդկանց և շրջակա միջավայրի անվտանգությունից, ըստ ռիսկայնության աստիճանի դասակարգվում են հինգ կատեգորիաների:
      Բացի այդ, նույն հոդվածի 7-րդ մասն ունի պարզաբանման կարիք՝ նկատի ունենալով, որ III  կարգի մասնագետին ներկայացվող պահանջներն արդեն իսկ սահմանված են նույն հոդվածի 4-րդ մասում:
	
	Ընդունվել է՝
 Նախագծում կատարվել է համապատասխան փոփոխություն:

	12. Նախագծի 9-րդ հոդվածով լրացվող 11.1-ին հոդվածի 2-րդ մասում հստակեցման կարիք ունի «փորձառություն» ձևակերպումը, պարզ չէ, թե ինչ մասնագիտության և որքան փորձառություն է անհրաժեշտ I կարգի մասնագետի համար: Նշված դիտողությունը վերաբերում է նաև մյուս մասնագետների վերաբերյալ նախատեսված կարգավորումներին:           Նույն հոդվածի 4-րդ մասում «օբյեկտներում» բառից առաջ անհրաժեշտ է լրացնել «քաղաքաշինական» բառը, իսկ 5-րդ մասի «հաստատում» բառն անհրաժեշտ է փոխարինել «հաստատվում» բառով:
	
	Ընդունվել է՝
 Նախագծում կատարվել է համապատասխան փոփոխություն:

	13. Նախագծի 9-րդ հոդվածով լրացվող 11.2-րդ հոդվածի 1-ին մասը պարզաբանման և վերանայման կարիք ունի՝ նկատի ունենալով, որ պարզ չէ, թե ովքեր են պատասխանատու մասնագետները և ինչ է իրենից ներկայացնում վերջիններիս ներուժի պլանավորումը:
	
	Մասամբ է ընդունվել՝
Պատասխանատու մասնագետ անվանումը սահմանված էր Քաղաքաշինության  բնագավառում իրավախախտումների համար պատասխանատվության մասին օրենքի 2-րդ՝ Օրենքում օգտագործվող հիմնական  հասկացություններ հոդվածում,  նախագծի նոր լրամշակված տարբերակում վերոհիշյալ սահմանումը տեղ է գտել  Քաղաքաշինության մասին օրենքի նախագծում:
Ներուժի պլանավորում բառակապակցությունը փոխարինվել է: 


	  14. Նախագծի 9-րդ հոդվածով լրացվող 11.3-րդ հոդվածի վերնագրում 
«Շարունակական մասնագիտական զարգացման» բառերն անհրաժեշտ է փոխարինել «ՇՄԶ» բառով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներին համապատասխան Նախագծի 7-րդ հոդվածով նախատեսված լրացումով արդեն իսկ առաջին կիրառումից հետո նախատեսվել է կրճատ տարբերակը: Նշված դիտողությունը վերաբերում է նաև Նախագծի 9-րդ հոդվածով լրացվող 11.4-րդ հոդվածի վերնագրին:
Նույն հոդվածի 3-րդ մասով արդեն իսկ սահմանվել է ՇՄԶ-ի տեսակները, մինչդեռ Նախագծի 8-րդ հոդվածով Օրենքի 10.1-րդ հոդվածի 3-րդ մասում լրացվող 29-րդ կետի համաձայն՝ կոմիտեն՝ հաստատում է ՇՄԶ տեսակները, մասնագիտական հանձնաժողովների անհատական կազմը և աշխատակարգը: Նշվածը հաշվի առնելով՝ կարգավորումն անհրաժեշտ է վերանայել:
Նույն հոդվածի 4-րդ մասում «գործունեության զարգացման երեք տեսակներով» բառերն ունեն վերանայման կարիք՝ նկատի ունենալով, որ նույն հոդվածի 3-րդ մասով սահմանված են ՇՄԶ տեսակները:
Նույն հոդվածի 5-րդ մասն անհրաժեշտ է հանել՝ նկատի ունենալով, որ Նախագծի 8-րդ հոդվածով լրացվող Օրենքի 10.1-րդ հոդվածի 3-րդ մասի 31-րդ կետով նախատեսված է նույնաբովանդակ կարգավորում, իսկ «Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	
	Ընդունվել է՝
 Նախագծում կատարվել է համապատասխան փոփոխություններ:

	15. Նախագծի 9-րդ հոդվածով լրացվող 11.4-րդ հոդվածի 1-ին մասի «զարգացման» բառն անհրաժեշտ է հանել: Բացի այդ, նույն հոդվածի 6-րդ և 7-րդ մասերն ունեն վերանայման կարիք՝ նկատի ունենալով, որ դրանցով նախատեսված կարգավորումները հակասում են իրար: Մասնավորապես՝  6-րդ մասով նախատեսվում է, որ հավաստագրումը իրականացնում է քաղաքաշինության բնագավառի պետական կառավարման մարմնի կողմից ընտրված միջոցացառում իրականացնող կազմակերպությունները, իսկ 7-րդ մասով նախատեսվում են այն գործողությունները, որն իրականացնում է քաղաքաշինության բնագավառի պետական կառավարման մարմինը հավաստագրումը կազմակերպելու համար:
	
	Ընդունվել է՝
 Նախագծում կատարվել է համապատասխան փոփոխություններ:

	16. Նախագծի 9-րդ հոդվածով լրացվող 11.5-րդ հոդվածով նախատեսվում է սահմանել պատասխանատու մասնագետների իրավունքներն ու պարտականությունները: Այս կապակցությամբ անհրաժեշտ է նկատի ունենալ, որ թեև ««Քաղաքաշինության բնագավառում իրավախախտման համար պատասխանատվության մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծով պատասխանատու մասնագետը բնութագրվում է որպես շարունակական մասնագիտական հավատաստագիր ունեցող, մասնագետների ռեեստրում գրանցված և լիցենզիային կից համապատասխան ներդիրում ընդգրկված ֆիզիկական անձ, այնուամենայնիվ սույն Նախագծում պատասխանատու մասնագետների հասկացության բացահայտված չլինելը հնարավորություն չի տալիս հասկանալ, թե ովքեր են նրանք և ինչ գործառույթներ են իրականացնում: Նշվածը հաշվի առնելով՝ անհրաժեշտ է պատասխանատու մասնագետների հասկացությունը և նրանց գործառույթները սահմանել սույն Նախագծով: Նույն հոդվածի 1-ին մասի 7-րդ կետն անհրաժեշտ է նախատեսել որպես 8-րդ կետ, իսկ 8-րդ կետը՝ որպես 7-րդ կետ:
       Նույն հոդվածի 3-րդ մասի «Մասնագետները» բառն անհրաժեշտ է փոխարինել «Պատասխանատու մասնագետները» բառերով՝ նկատի ունենալով նույն հոդվածի վերնագիրը:
	
	Ընդունվել է՝
 Նախագծում կատարվել է համապատասխան փոփոխություններ:

	17. Նախագծի 9-րդ հոդվածով լրացվող 11.6-րդ հոդվածի 2-րդ մասում «իրավունք չունի իրականացնել կասեցման որոշմամբ սահմանված գործունեություն» բառերն առաջարկում ենք փոխարինել «արգելվում է կասեցման որոշմամբ սահմանված ժամանակահատվածում իրականացնել գործունեություն» բառերով՝ նկատի ունենալով, որ նույն հոդվածի 3-րդ մասով հղում է կատարվել նշված մասին և օգտագործվել «երկրորդ մասով արգելված» ձևակերպումը:
      Բացի այդ, նույն հոդվածի 3-րդ մասով նախատեսված կարգավորման արդյունքում ՇՄԶ հավաստագրի գործողության կասեցման ընթացքում պատասխանատու մասնագետի կողմից արգելված գործունեության, գործառույթի կամ գործողության իրականացումը համարվում է առանց լիցենզիայի լիցենզավորման ենթակա գործունեությունը: Այս կապակցությամբ անհրաժեշտ է  նկատի ունենալ, որ թեև Նախագծով բացահայտված չէ պատասխանատու մասնագետի հասկացությունը, այնուհանդերձ ««Քաղաքաշինության բնագավառում իրավախախտման համար պատասխանատվության մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծով այն բնութագրվում է շարունակական մասնագիտական հավատաստագիր ունեցող, մասնագետների ռեեստրում գրանցված և լիցենզիային կից համապատասխան ներդիրում ընդգրկված ֆիզիկական անձ: Այսինքն՝ պատասխանատու մասնագետի գործունեությունը լիցենզավորման ենթակա չէ, հետևաբար վերջինիս գործողությունների իրականացումը առանց լիցենզիայի լիցենզավորման ենթակա գործունեության իրականացում դիտարկելը և պատասխանատվություն նախատեսելը խնդրահարույց է:
     Նույն հոդվածի 4-րդ մասի 3-րդ պարբերությունն ունի վերանայման կարիք, քանի որ պետական և հասարակական անվտանգությանը, հանրության առողջությանն ու բարքերին, այլոց իրավունքներին ու ազատություններին, պատվին ու բարի համբավին վնաս հասցնելու վտանգը բավարար հիմք է ՇՄԶ հավաստագրի գործողությունը չկասեցնելու համար: Նույն մասի 4-րդ պարբերության մեջ անհրաժեշտ է հստակեցնել նույն հոդվածի որ մասով նախատեսված դրույթները չպարունակող որոշումներն են անվավեր:
      Նույն հոդվածի 5-րդ մասն առաջարկում ենք շարադրել հետևյալ խմբագրությամբ. «5. Եթե առկա են ՇՄԶ հավաստագրի գործողության կասեցման մեկից ավելի հիմքեր, ապա կասեցման որոշում կայացվում է յուրաքանչյուր հիմքով առանձին»:
      Նույն հոդվածի բոլոր «օրվանը» բառն անհրաժեշտ է փոխարինել «օրվան» բառով:
Բացի այդ, նույն հոդվածի 7-րդ մասի «եթե այդ ժամկետում քաղաքաշինության բնագավառի պետական կառավարման մարմինն այլ որոշում չի կայացնում կամ այլ ավելի կարճ ժամկետ չի սահմանում և դրա մասին պատշաճ ձևով համապատասխան պատասխանատու մասնագետին չի հայտնում» ձևակերպումն ունի պարզաբանման կարիք, մասնավորապես՝ պարզ չէ, թե ինչ այլ որոշման մասին է կարգավորումը, կամ ավելի կարճ ժամկետ սահմանելն ինչին է վերաբերում:
	
	Ընդունվել է՝
 Նախագծում կատարվել է համապատասխան փոփոխություններ:
7-րդ մասում ավելացվել է նոր հանգամանքների ի հայտ գալու հիմքով դրույթը:
Պարզաբանումը համնկնում է նաև 13-րդ կետին:
Բացի այդ 

	18. Նախագծի 9-րդ հոդվածով լրացվող 11.7-րդ հոդվածի 1-ին մասով նախատեսվել են կարգավորումներ պատասխանատու մասնագետի գործունեության կամ այդ գործունեության առանձին գործառույթների կամ հավաստագրով վերապահված առանձին գործողությունների իրականացումը արգելելու, դրա վերաբերյալ որոշում կայացնելու, ուժի մեջ մտնելու, նշված որոշումն անվավեր համարելու վերաբերյալ, մինչդեռ նշված հոդվածի վերնագիրն է ՇՄԶ հավաստագրի գործողության կասեցման կարգը: Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ հոդվածների վերնագրերը համապատասխանում են հոդվածների բովանդակությանը՝ անհրաժեշտ է հոդվածի վերնագիրը և բովանդակությունը համապատասխանեցնել միմյանց:
       Միաժամանակ, հարկ ենք համարում հայտնել, որ նշված հոդվածում առկա են մի շարք բովանդակային անհամապատասխանություններ, մասնավորապես՝ 1-ին մասի 1-ին պարբերությամբ նախատեսվել է, որ քաղաքաշինության բնագավառի պետական կառավարման մարմինը օրենսդրության պահանջների խախտման պատճառով ՇՄԶ հավաստագրի գործողությունը կարող է կասեցնել միայն քաղաքաշինության բնագավառում վերահսկողություն իրականացնող տեսչական մարմնի կողմից միջնորդություն ներկայացնելու և համապատասխան մասնագիտական հանձնաժողովի եզրակացության համաձայն, բացառությամբ օրենքով նախատեսված դեպքերի: Նշված կարգավորումից բխում է, որ կասեցման համար անհրաժեշտ է միջնորդության և եզրակացության միաժամանակյա առկայությունը, մինչդեռ մյուս պարբերություններով նախատեսվել են կարգավորումներ առանձին միջնորդություն ներկայացվելու դեպքում, և առանձին եզրակացություն ներկայացվելու դեպքում որոշում կայացնելու վերաբերյալ, և նախատեսվել տարբեր ժամկետներ դրանց համար:
      Բացի այդ, անհասկանալի է, թե ինչպես կարող է գործնականում պատասխանատու մասնագետի կողմից թույլ տրված խախտումները սպառնալիք առաջացնել անձանց պատվի կամ բարի համբավի համար:
     Նույն հոդվածի 3-րդ մասում հստակեցման կարիք ունի, թե որոնք են շարունակվող կամ տևական խախտումները:
     


       Նույն հոդվածի 4-րդ մասով հավաստագրի գործողության դադարեցման վերաբերյալ կարգավորումն անհրաժեշտ է վերանայել՝ նկատի ունենալով, որ հոդվածի վերնագրից բխում է, որ այն պետք է վերաբերի միայն կասեցմանը:
	
	Ընդունվել է՝
Նախագծում կատարվել է համապատասխան փոփոխություններ:





























Ընդունվել է՝
Կատարվել է համապատասխան շտկում:



	19. Նախագծի 9-րդ հոդվածով լրացվող 11.8-րդ հոդվածի 1-ին մասի 1-ին կետն ունի վերանայման կարիք՝ նկատի ունենալով, որ պարզ չէ, թե ով պետք  է հայտնի նշված տվյալները և ներկայացնի փաստաթղթերը, ինչպես նաև, որտեղ է ամրագրված նման պարտավորություն, որի չկատարման դեպքում էլ նախատեսվում է ՇՄԶ հավաստագրի գործողության կասեցում: 
Նույն մասի 6-րդ կետն ունի վերանայման և պարզաբանման կարիք՝ նկատի ունենալով Նախագծի 9-րդ հոդվածով լրացվող 11.6-րդ հոդվածի 1-ին մասը, համաձայն որի՝ ՇՄԶ հավաստագրի գործողության կասեցումը որոշակի ժամկետով կամ որոշակի պայմաններով մասնագետին ՇՄԶ հավաստագրման ենթակա մասնագիտական գործողություններն իրականացնելու իրավունքից ժամանակավորապես զրկումն է: Տվյալ դեպքում կասեցման համար նախատեսված հիմքը նույնանում է կասեցման հասկացության հետ:
 Նույն մասի 7-րդ կետի «դադարեցման մասին» բառերն առաջարկում ենք փոխարինել «կասեցման մասին»  բառերով՝ նկատի ունենալով, որ անտրամաբանական է դադարեցման վերաբերյալ դիմումի ներկայացումը կասեցման հիմք համարելը:  
Նույն մասի 9-րդ կետն անհրաժեշտ է հանել՝ քանի որ կասեցման հիմքերն անհրաժեշտ է սպառիչ թվարկել սույն Նախագծով:Նույն դիտողությունը վերաբերում է նաև Նախագծով լրացվող 11.9-րդ հոդվածի 1-ին մասի 7-րդ կետին:
Նույն հոդվածի 2-րդ մասով նույն հոդվածի 1-ին մասի 9-րդ կետին կատարած հղումն ունի վերանայման կարիք՝ նկատի ունենալով, որ նշված կետը վերաբերում է օրենքով նախատեսված այլ դեպքերին և դրանով հստակ դեպք նախատեսված չէ:
Նույն հոդվածի 4-րդ մասի «հիմքերով» բառն անհրաժեշտ է փոխարինել «հիմքով» բառով, ինչպես նաև հստակեցնել, թե որն է հավաստագրման ենթակա գործունեությամբ զբաղվելու իրավունքից զրկելու մասին ակտը:
	
	Ընդունվել է՝
Կատարվել է համապատասխան շտկումներ:


	20. Նախագծի 9-րդ հոդվածով լրացվող 11.9-րդ հոդվածի 1-ին մասի 3-րդ կետում անհրաժեշտ է հստակեցնել ում կամ ինչին պատճառված ծանր վնասի դեպքում է իրականացվելու հավաստագրի դադարեցում: Նույն մասի 4-րդ կետում անհրաժեշտ է հստակեցնել, թե իրավախախտումները քանի անգամ կատարելն է դիտվելու պարբերաբար կատարվող: 
        Նույն հոդվածի 3-րդ մասով կատարված հղումներն ունեն վերանայման կարիք՝ նկատի ունենալով, որ դրանք հակասում են «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետի պահանջներին: 
        Նույն հոդվածի 5-րդ մասով նույն հոդվածի 1-ին մասի 7-րդ կետին կատարած հղումն ունի վերանայման կարիք՝ նկատի ունենալով, որ նշված կետը վերաբերում է օրենքով նախատեսված այլ դեպքերին և դրանով հստակ դեպք նախատեսված չէ: Նույն դիտողությունը վերաբերում է նաև 6-րդ մասին:
        Նույն հոդվածի 9-րդ մասով հղում է կատարվել նույն հոդվածի առաջին մասի 2-րդ կետով նախատեսված հիմքերին, մինչդեռ կարգավորումը վերաբերում է միայն հավաստագրված մասնագետի մահվան հիմքին:
	
	Ընդունվել է՝
Կատարվել է համապատասխան շտկումներ:


	21. Նախագծի 9-րդ հոդվածով լրացվող 11.10-րդ հոդվածի վերնագրում և բովանդակության մեջ վերանայման կարիք ունի «տնտեսվարող սուբյեկտների» ձևակերպումը՝ նկատի ունենալով  «Լիցենզավորման մասին» օրենքի 7-րդ հոդվածը, համաձայն որի՝ լիցենզավորման ենթակա գործունեության տեսակներով զբաղվելու իրավունք ունեն իրավաբանական և ֆիզիկական անձինք, ինչպես նաև անհատ ձեռնարկատերը: Լիցենզիա ստացած ֆիզիկական անձն իրավունք ունի զբաղվել այդ բնագավառում ձեռնարկատիրական գործունեությամբ միայն որպես անհատ ձեռնարկատեր, բացառությամբ օրենքով սահմանված դեպքերի:
	
	Ընդունվել է՝
 Նախագծում կատարվել է համապատասխան փոփոխություններ:

	22. Նախագծի 10-րդ հոդվածով նախատեսվում է Օրենքի 21-րդ հոդվածը շարադրել նոր խմբագրությամբ, որի 4-րդ մասով սահմանվել են քաղաքաշինության բնագավառում լիցենզավորման ենթակա գործունեության տեսակները: Գտնում ենք, որ Նախագծում դրա նախատեսման անհրաժեշտություն չկա, նախատեսված կարգավորումները պետք է արտացոլվեն «Լիցենզավորման մասին» օրենքում:
	
	Ընդունվել է՝
 Նախագծում կատարվել է համապատասխան փոփոխություններ և սահմանվել են  մասնագիտական որակավորման պահանջներ նախատեսող գործունեության տեսակները, ենթատեսակները և դասային աստիճանները

	23. Նախագծի 12-րդ հոդվածով նախատեսված լրացման արդյունքում անհրաժեշտություն կառաջանա Օրենքի 27-րդ հոդվածից հանել «դատական կարգով» բառերը՝ նկատի ունենալով, որ «Վարչարարության հիմունքների և վարչական վարույթի մասին» օրենքով սահմանված է նաև դատական կարգով բողոքարկումը:
	
	Ընդունվել է՝
 Նախագծում կատարվել է համապատասխան փոփոխություն:

	24. Նախագծի 15-րդ հոդվածի համաձայն՝ սույն օրենքի ուժի մեջ մտնելուց հետո, բայց ոչ ուշ քան նախկինում տրված լիցենզիաների դադարեցման վերջնաժամկետը, իրավաբանական անձանց և անհատ ձեռնարկատերերի լիցենզիաների դասակարգման և մասնագետների ըստ համապատասխան կարգերի հավաստագրման գործընթացը իրականացվում է քաղաքաշինության բնագավառի պետական կառավարման մարմնի կողմից սահմանված կարգով: Գտնում ենք՝ պարզաբանման կարիք ունի քաղաքաշինության բնագավառի պետական կառավարման մարմնի կողմից սահմանված կարգով իրավաբանական անձանց և անհատ ձեռնարկատերերի լիցենզիաների դասակարգման և մասնագետների ըստ համապատասխան կարգերի հավաստագրման գործընթացի իրականացման վերաբերյալ կարգավորումը՝ նկատի ունենալով, որ շարունակական մասնագիտական զարգացման արդյունքների հավաստագրումը պետք է իրականացվի սույն Նախագծով սահմանված կարգով:
	
	Ընդունվել է՝
Սահմանված է օրենքի կիրարկումն ապահովող լիցենզավորման և հավաստագրման անցումային գործընթացի իրականացման համար: Իրականացվել է խմբագրում:

	  25. ««Լիցենզավորման մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի՝
1-ին հոդվածով նախատեսված լրացումը ներդիրների մասով վերանայման կարիք ունի՝ նկատի ունենալով, որ նշված հոդվածը վերաբերում է լիցենզիայի վավերապայմաններին: Բացի այդ, հարկ է նկատի ունենալ, որ «Լիցենզավորման մասին» օրենքի 26-դ հոդվածով սահմանված է լիցենզիայի տրամադրման ընթացակարգը, որով սահմանված չէ էլեկտրոնային եղանակով լիցենզիայի տրամադրման հնարավորություն, մինչդեռ Նախագծով սահմանվում է էլեկտրոնային եղանակով լիցենզիաների տրամադրման վավերապայմանները: Գտնում ենք՝ Նախագծով նախատեսված լրացման հետ միաժամանակ անհրաժեշտ է լրացում կատարել «Լիցենզավորման մասին» օրենքի 26-րդ հոդվածում՝ սահմանելով էլեկտրոնային եղանակով լիցենզիայի տրամադրման կարգ:
	
	Ընդունվել է՝
 Նախագծի 26-րդ հոդվածում կատարվել է լրացում:

	   26. 4-րդ հոդվածով նախատեսվել են լիցենզավորման ենթակա գործունեության տեսակները, մինչդեռ Նախագծով նախատեսվել են նաև ենթատեսակները, որը չի արտացոլվել նշված հոդվածում:
	
	Չի ընդունվել՝
մասնագիտական որակավորման պահանջներ նախատեսող քաղաքաշինական գործունեության տեսակների ենթատեսակները տրամադրվելու են
 «Լիցենզավորման մասին» օրենքի 18-րդ հոդվածով սահմանված լիցենզիայի ներդիրների ձևաչափով, որոնց տրամադրման չափորոշիչները կսահմանվեն ՀՀ կառավարության որոշմամբ սահմանելով էլեկտրոնային եղանակով լիցենզիայի տրամադրման կարգ: «Քաղաքաշինության  մասին» օրենքում  փոփոխություններ և լրացումներ կատարելու մասին Հայաստանի Հանրապետության օրենքի նախագծի 21-րդ հոդվածը  վերախմբագրվել և անվանվել է. 
Հոդված 21. Քաղաքաշինության բնագավառում լիցենզավորումը, մասնագիտական որակավորման պահանջներ նախատեսող գործունեության տեսակները, ենթատեսակները և դասային աստիճանները, որի իմաստով ենթատեսակները բնորոշում են մասնագիտական որակավորման ուղությունները:

	27. ««Պետական տուրքի մասին» օրենքում փոփոխություն կատարելու մասին» Հայաստանի Հանրապետության օրենքի նախագծի 2-րդ հոդվածով նախատեսվում է լրացում կատարել ««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» 2017 թվականի դեկտեմբերի 6-ի ՀՕ-237-Ն օրենքում: Նախևառաջ հարկ է նշել, որ նշված լրացումը չի կարող նախատեսվել ««Պետական տուրքի մասին» օրենքում փոփոխություն կատարելու մասին» Հայաստանի Հանրապետության օրենքի նախագծով, քանի որ դրանք տարբեր իրավական ակտեր են:
Բացի այդ, առաջարկվող կարգավորումը խնդրահարույց է՝ հետևյալ հիմնավորմամբ.
	 ««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» 2017 թվականի դեկտեմբերի 6-ի ՀՕ-237-Ն օրենքն ուժի մեջ է մտել 2018 թվականի հունիսի 27-ին: Դրա 2-րդ հոդվածով սահմանվել է մինչև նշված օրենքի ուժի մեջ մտնելը «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 1-ին ենթակետին համապատասխան տրված և օրենքի ուժի մեջ մտնելուց հետո գործողության մեջ գտնվող լիցենզիաների յուրաքանչյուր ներդիրի համար տարեկան հերթական պետական տուրքը մինչև նշված օրենքի ուժի մեջ մտնելը «Պետական տուրքի մասին» Հայաստանի Հանրապետության օրենքի 19-րդ հոդվածի 16-րդ կետի 16.1-ին ենթակետով սահմանված դրույքաչափերով վճարելու վերաբերյալ կարգավորում:  
	Վերոգրյալից բխում է, որ նշված օրենքն ուժի մեջ մտնելուց, այն է՝ 2018 թ. հունիսի 27-ից հետո տրված լիցենզիաների համար պետական տուրքն արդեն իսկ պետք է վճարվեր տվյալ օրենքով սահմանվող՝ նոր դրույքաչափերով: Մինչդեռ Նախագծով նախատեսվում է այդ կանոնից բացառություն նախատեսել որոշակի լիցենզիաների համար՝ սահմանելով, որ դրանց համար մինչև 2019 թվականի դեկտմբերի 31-ը պետական տուրքի գծով լրացուցիչ պարտավորություն չի առաջանում՝ դրանով փաստացի խախտելով 2018 թ. հունիսի 27-ից հետո տրված լիցենզիաների համար նոր դրույքաչափերով առաջնորդվելու վերաբերյալ  արդեն իսկ իրացված կարգավորումը:
	
	Ընդունվել է՝
««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» 2017 թվականի դեկտեմբերի 6-ի ՀՕ-237-Ն օրենքում լրացումները առանձնացվել են:






Չի ընդունվել՝
Խնդրում եմ հաշվի առնել այն հանգամանքը, որ նախատեսվող կարգավորումը վերաբերում է մինչև
 «Լիցենզավորման մասին» Հայաստանի Հանրապետության օրենքում փոփոխություն կատարելու մասին 2017 թվականի դեկտեմբերի 6-ի ՀՕ-236-Ն օրենքի ուժի մեջ մտնելը տրամադրված լիցենզիաների պետական տուրքին, այլ ոչ թե  օրենքի ուժի մեջ մտնելուց հետո գործողության մեջ գտնվող լիցենզիաներին, հետևաբար հաշվի առնելով, որ Օրենքը ուժի մեջ է մտել 2018 թվականի հունիսի 27-ին, հետևաբար ազդեցությունը տարածվում է այդ ժամկետից առաջ «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 1-ին ենթակետին համապատասխան տրված լիցենզիաներին: 
Բացի այդ, առաջարկվող կարգավորումը լուծում է՝
մինչև 2019թ. դեկտեմբերի 31-ը երկարաձգված լիցենզիաների մասով պետական տուրքի նկատմամբ առաջացած պարտավորությունները՝ նկատի ունենալով «Լիցենզավորման մասին» ՀՀ օրենքում փոփոխություն կատարելու մասին» ՀՕ-82-Ն և «Պետական տուրքի մասին» ՀՀ օրենքում փոփոխություն և լրացում կատարելու մասին» ՀՕ-237-Ն օրենքների անցումային մասերի կարգավորումների հակասությունը:

	  28. ««Քաղաքաշինության բնագավառում իրավախախտման համար պատասխանատվության մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի՝
3-րդ հոդվածի «4-րդ հոդվածի» բառերից հետո անհրաժեշտ է լրացնել «1-ին մասի» բառերը: Բացի այդ, անհրաժեշտ է նկատի ունենալ, որ նշված հոդվածով կասեցում և դադարեցում եզրույթները նույնացվում են, մինչդեռ Նախագծով դրանք տարանջատված են:
	
	Ընդունվել է՝
 Նախագծում կատարվել է համապատասխան փոփոխություններ:

	29. 4-րդ հոդվածի 3-րդ մասով նախատեսված լրացման կապակցությամբ պարզաբանման կարիք ունի նշված մասի ֆիզիկական անձը նույնացվում է պատասխանատու մասնագետի հետ, թե՝ ոչ:
	
	Ընդունվել է՝
 Նախագծում կատարվել է համապատասխան փոփոխություններ:

	30. 11-րդ հոդվածով նախատեսված լրացման հետ միաժամանակ առաջարկում ենք 25-րդ հոդվածի «Հայաստանի Հանրապետության ֆինանսների և էկոնոմիկայի նախարարությունը» բառերը փոխարինել «Հայաստանի Հանրապետության ֆինանսների նախարարության» բառով:
	
	Ընդունվել է՝
 Նախագծում կատարվել է համապատասխան փոփոխություններ:

	14-2 ՀՀ արդարադատության նախարարություն
	20.12.2021թ.

	
	N /27.3/41190-2021

	  1. ««Քաղաքաշինության մասին» Հայաստանի Հանրապետության օրենքում  լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նոր խմբագրությամբ շարադրվող «Քաղաքաշինության մասին» օրենքի (այսուհետ՝ Օրենք) 3-րդ հոդվածի 3-րդ մասում «աստիճանների» բառից հետո առաջարկում ենք լրացնել «(կատեգորիայի)» բառերը՝ նկատի ունենալով Նախագծով լրացվող 11.1-ին հոդվածը: 
	
	Ընդունվել է՝
 Նախագծում կատարվել է համապատասխան փոփոխություններ:

	2.  Նախագծի 2-րդ հոդվածի 1-ին մասում «ավելացնել» բառն անհրաժեշտ է փոխարինել «լրացնել» բառով: Նույն հոդվածի 2-րդ մասում «փոխարինել» բառից հետո լրացնել ««» նշանը, իսկ «այլն)» բառից հետո՝ «» բառերով» բառերը:
	
	Ընդունվել է՝
 Նախագծում կատարվել է համապատասխան փոփոխություններ:

	3.  Նախագծի 3-րդ հոդվածի 2-րդ մասով 21-րդ հոդվածի 3-րդ մասին կատարված հղումն ունի վերանայման կարիք՝ նկատի ունենալով, որ դրանով աշխատանքներ սահմանված չեն:
	
	Ընդունվել է՝
 Նախագծում կատարվել է համապատասխան փոփոխություններ:

	4. Նախագծի 4-րդ հոդվածով լրացվող 7.1-ին հոդվածի 1-ին մասի 1-ին կետի ա. ենթակետում «տեղական» բառից հետո անհրաժեշտ է լրացնել «ինքնակառավարման» բառը:
Նույն հոդվածի 4-րդ մասի 1-3-րդ կետերն ունեն պարզաբանման կարիք՝ նկատի ունենալով, որ նշված  մասով նախատեսվում է սահմանել շինարարության որակի տեխնիկական հսկողություն իրականացնող քաղաքաշինության գործունեության սուբյեկտի իրավունքներն ու պարտականությունները, որոնք և սահմանված են նշված մասի 4-րդ և 5-րդ կետերով, հետևաբար պարզ չէ, թե 1-3-րդ կետերը սահմանում են իրավունք, թե՝ պարտականություն:
	
	Ընդունվել է՝
 Նախագծում կատարվել է համապատասխան փոփոխություններ:

	5. Նախագծի 4-րդ հոդվածով լրացվող 7.1-ին հոդվածի 4-րդ մասի 5-րդ կետի է. ենթակետով  նույն հոդվածի 5-րդ մասի 2-րդ կետին կատարված հղումն ունի վերանայման կարիք՝ նկատի ունենալով, որ դրանով դեպքեր սահմանված չեն, այլ այն վերաբերում է հետախուզման և հետազննման ծառայություններ մատուցող քաղաքաշինության գործունեության սուբյեկտի պարտականություններին:

Նույն հոդվածի 6-րդ մասից առաջարկում ենք հանել «I դասի» բառերը:
	
	Ընդունվել է՝
 Նախագծում կատարվել է համապատասխան փոփոխություններ:



Չի ընդունվել՝
Գնահատելով մյուս դասերի կազմակերպությունների հնարավորությունները:

	6. Նախագծով լրացվող 11.5-րդ հոդվածի 2-րդ մասի 5-րդ կետի «մասնագիտական» բառն անհրաժեշտ է փոխարինել «գործարար» բառով՝ նկատի ունենալով Քաղաքացիական օրենսգրքի 1087.1-ի  հոդվածը: Նույն հոդվածի 3-րդ մասի 7-րդ կետն առաջարկում ենք նախատեսել նույն մասի 8-րդ կետից հետո:
	
	Ընդունվել է՝
 Նախագծում կատարվել է համապատասխան փոփոխություններ:

	7. Նախագծով լրացվող 11.6-րդ հոդվածի 1-ին մասում «մասնագետին» բառից առաջ առաջարկում ենք լրացնել «պատասխանատու» բառը, իսկ 2-րդ մասի «հավաստագրված անձին» բառերը փոխարինել «պատասխանատու մասնագետին»  բառերով՝ նկատի ունենալով, որ մյուս մասերով կարգավորումները վերաբերում են պատասխանատու մասնագետին:
Նույն հոդվածի 4-րդ մասի 3-րդ պարբերությունից անհրաժեշտ է հանել «հոդվածի 4-րդ» բառերը, իսկ «պարբերություններով» բառն անհրաժեշտ է փոխարինել «պարբերությունով» բառով:
    Բացի այդ, նույն հոդվածի 6-րդ մասում անհրաժեշտ է հստակեցնել ինչ եղանակով և ինչ ժամկետում հանձնված որոշումն է համարվելու պատշաճ հանձնված:
	
	Ընդունվել է՝
 Նախագծում կատարվել է համապատասխան փոփոխություններ:

	8. Նախագծով լրացվող 11.9-րդ հոդվածի 1-ին մասի 1-ին կետում «էական նշանակություն ունեցող» բառերն ունեն վերանայման կարիք՝ նկատի ունենալով, որ նախագծով սահմանված չեն այն տեղեկությունները, որոնք էական նշանակություն ունեն հավաստագիր ստանալու համար, հետևաբար նախատեսված կարգավորման դեպքում հնարավոր չի լինի գնահատել, թե որ կեղծ կամ խեղաթյուրված տեղեկությունների դեպքում պետք է դադարեցվի ՇՄԶ հավաստագրի գործողությունը:
     Նույն մասի 2-րդ կետի «դեպքերում» բառն անհրաժեշտ է փոխարինել «դեպքում» բառով:
	
	Ընդունվել է՝
 Նախագծում կատարվել է համապատասխան փոփոխություններ:

	9.  Նախագծով լրացվող 11.9-րդ հոդվածի 2-րդ մասում հստակեցման կարիք ունի, թե որոնք են Օրենքի իմաստով շարունակվող և տևական խախտումները:
	
	Ընդունվել է՝
 Նախագծում կատարվել է համապատասխան փոփոխություններ:

	10. Նախագծով լրացվող 11.9-րդ հոդվածի 3-րդ մասի համաձայն՝ սույն հոդվածի առաջին մասի 3-րդ և 4-րդ կետերով նախատեսված խախտումների հայտնաբերման դեպքում քաղաքաշինության բնագավառի պետական կառավարման մարմինն իրավունք ունի կասեցնել հավաստագրի գործողությունը մինչև դատարանի կողմից հավաստագրի գործողության դադարեցման մասին դիմումի վերաբերյալ կայացված դատական ակտի օրինական ուժի մեջ մտնելը: Այս դեպքում քաղաքաշինության բնագավառի պետական կառավարման մարմինը պարտավոր է լիցենզիայի գործողության դադարեցման մասին դիմումը դատարան ներկայացնել լիցենզիայի գործողության կասեցման օրվանից՝ 10 օրվա ընթացքում: Նշված ժամկետում դիմումը չներկայացվելու դեպքում հավաստագրի գործողության կասեցումը համարվում է վերացված: 
Այս կապակցությամբ անհրաժեշտ է նկատի ունենալ Նախագծով լրացվող 11.8-րդ հոդվածի 1-ին մասի 5-րդ կետը, համաձայն որի՝ ՇՄԶ հավաստագրի գործողությունը կարող է կասեցվել` քաղաքաշինության բնագավառի պետական կառավարման մարմնի կողմից սույն օրենքով նախատեսված դեպքերում հավաստագրի գործողության դադարեցման մասին դատարան դիմելու դեպքում: 
Նշված կարգավորումներից բխում է, որ մի դեպքում ՇՄԶ հավաստագրի գործողությունը կասեցվում է, երբ քաղաքաշինության բնագավառի պետական կառավարման մարմնի կողմից հավաստագրի գործողության դադարեցման մասին դատարան դիմում է ներկայացվում, իսկ մյուս կարգավորման համաձայն՝ նախատեսվում է կասեցման որոշում ընդունելու հնարավորություն, որից հետո միայն քաղաքաշինության բնագավառի պետական կառավարման մարմնի վրա դրվում է պարտավորություն 10 օրյա ժամկետում լիցենզիայի գործողության դադարեցման մասին դիմում ներկայացնել դատարան: Նկատի ունենալով, որ նշված կարգավորումների մեջ առկա է հակասություն՝ անհրաժեշտ է կարգավորումները վերանայել: Բացի այդ, հարկ է նկատի ունենալ, որ 11.9-րդ հոդվածը վերաբերում է ՇՄԶ հավաստագրի գործողության դադարեցմանը, մինչդեռ՝ նշված հոդվածի 3-րդ մասում կարգավորումը վերաբերում է լիցենզիայի գործողության դադարեցման մասին դիմում դատարան ներկայացնելուն:
	
	Ընդունվել է՝
 Նախագծում կատարվել է համապատասխան փոփոխություններ:

	11.  Նախագծով լրացվող 11.9-րդ հոդվածի 7-րդ մասի «հիմքերով» բառն անհրաժեշտ է փոխարինել «հիմքով» բառով:
Նույն հոդվածի 8-րդ մասի համաձայն՝ եթե պատասխանատու մասնագետի հավաստագրի գործողության դադարեցման հետևանքով ուղղակի վնաս կհասցվի պետական և հասարակական անվտանգությանը, այլոց իրավունքներին և ազատություններին, պատվին ու բարի համբավին, ապա դատարանի վճռով պետք է սահմանվեն նաև պատասխանատու մասնագետի գործունեությունը դադարեցնելու հետևանքով երրորդ անձանց շահերի պաշտպանության երաշխիքներ կամ դրա հետևանքով նրանց պատճառված վնասների հատուցման կարգ կամ հետևանքների վերացման ժամկետ: 
Գտնում ենք, որ կարգավորումն ունի վերանայման կարիք՝ հետևյալ պատճառաբանությամբ.
1) Քաղաքացիական օրենսգրքի 1087.1-ին հոդվածի 1-ին մասը, համաձայն որի՝  անձը, որի պատիվը, արժանապատվությունը կամ գործարար համբավը արատավորել են վիրավորանքի կամ զրպարտության միջոցով, կարող է դիմել դատարան` վիրավորանք հասցրած կամ զրպարտություն կատարած անձի դեմ: Նշված դրույթից բխում է, որ դատարան դիմելու իրավունք ունի այն անձը, ում պատիվը, արժանապատվությունը կամ գործարար համբավը արատավորվել է: Նշված հոդվածով սահմանված են այն պաշտպանության միջոցները, որոնց միջոցով անձը կարող է վերականգնել իր  պատիվը, արժանապատվությունը կամ գործարար համբավը, միաժամանակ անձն իրավունք ունի իրեն վիրավորանք հասցրած կամ զրպարտած անձից դատական կարգով պահանջելու վիրավորանքի կամ զրպարտության հետևանքով իրեն պատճառված գույքային վնասները, ներառյալ` ողջամիտ դատական ծախսերը և խախտված իրավունքների վերականգնման համար իր կատարած ողջամիտ ծախսերը:  Այսինքն՝ պահանջ կարող է ներկայացվել արդեն իսկ պատճառված գույքային վնասների դեպքում, մինչդեռ՝ Նախագծով նախատեսված կարգավորումը վերաբերում է այն դեպքին, երբ հավաստագրի գործողության դադարեցման հետևանքով ուղղակի վնաս կհասցվի պատվին ու բարի համբավին:  Գտնում ենք՝ վնասի հատուցման կարգ կարող է սահմանվել այն դեպքում, երբ վնասն արդեն հասցված կլինի և այդ փաստը կհաստատվի դատական ակտով:
2) Հավաստագրի գործողության դադարեցման պահանջի դեպքում դատարանը չի կարող դուրս գալ հայցի առարկայի շրջանակից և սահմանել երրորդ անձանց շահերի պաշտպանության երաշխիքներ: 
3) Պարզ չէ, թե գործնականում պետական և հասարակական անվտանգությանը ինչպիսի վնաս կհասցվի պատասխանատու մասնագետի հավաստագրի գործողության դադարեցման հետևանքով:
	
	Ընդունվել է՝
 Նախագծում կատարվել է համապատասխան փոփոխություններ:

	12.  Նախագծի 9-րդ հոդվածով նոր խմբագրությամբ շարադրվող Օրենքի 21-րդ հոդվածի բոլոր «ենթատեսակների ներդիրներ» բառերն անհրաժեշտ է փոխարինել «ենթատեսակները» բառով:
	
	Ընդունվել է՝
 Նախագծում կատարվել է համապատասխան փոփոխություններ:

	13. Նախագծի 13-րդ հոդվածով սահմանվում է ժամկետներ ենթաօրենսդրական նորմատիվ իրավական ակտերի ընդունման համար, սակայն հարկ է նկատի ունենալ, որ անցումային դրույթներով նախատեսված ակտերի և Նախագծով լրացվող լիազորող նորմերի միջև առկա է բովանդակային անհամապատասխանություն, օրինակ՝ Նախագծի 13-րդ հոդվածի 1-ին մասի 1-ին կետի համաձայն՝ սույն օրենքի պաշտոնական հրապարակման օրվանից վեց ամսվա ընթացքում Հայաստանի Հանրապետության կառավարությունը հաստատում է՝ հավաստագրման և թեստավորման կարգը, հավաստագրերի ձևերը և տեսակները, մինչդեռ Նախագծի 6-րդ հոդվածով նոր խմբագրությամբ շարադրվող Օրենքի 10-րդ հոդվածի 1-ին մասի 7-րդ կետի համաձայն՝ Կառավարությունը քաղաքաշինության բնագավառում՝ հաստատում է հավաստագրման, թեստավորման իրականացման կարգը, հավաստագրերի ձևերը և տրամադրման կարգը: Նշվածը հաշվի առնելով՝ անհրաժեշտ է Նախագծի 13-րդ հոդվածով նախատեսված կարգավորումները համապատասխանեցնել լիազորող նորմերի բովանդակությանը:
	
	Ընդունվել է՝
 Նախագծում կատարվել է համապատասխան փոփոխություններ:

	14.  Միևնույն ժամանակ, հայտնում ենք, որ Նախագծի 6-րդ հոդվածով նախատեսվում է Օրենքի 10-րդ հոդվածը շարադրել նոր խմբագրությամբ, մինչդեռ՝ Քաղաքաշինության կոմիտեի կողմից 2021 թվականի նոյեմբերի 26-ի թիվ 01/14.1/10698-2021 գրությամբ պետական փորձագիտական եզրակացության է ներկայացվել ««Քաղաքաշինության մասին» օրենքում  լրացումներ և փոփոխություններ կատարելու մասին», ««Տեղական ինքնակառավարման մասին» օրենքում փոփոխություն և լրացումներ կատարելու մասին», ««Պետական գույքի կառավարման մասին»  օրենքում փոփոխություն և լրացումներ կատարելու մասին», ««Գույքի նկատմամբ իրավունքների պետական գրանցման մասին» օրենքում փոփոխություններ և լրացում կատարելու մասին», ««Երևան քաղաքում տեղական ինքնակառավարման մասին» օրենքում լրացումներ կատարելու մասին», ««Ճարտարապետական գործունեության մասին» Հայաստանի Հանրապետության օրենքում լրացումներ կատարելու մասին» և ««Վարչական  իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» և ««Լիցենզավորման մասին» օրենքում լրացումներ կատարելու մասին» օրենքների նախագծերի լրամշակված փաթեթը: Նշված փաթեթով ներկայացված ««Քաղաքաշինության մասին» Հայաստանի Հանրապետության օրենքում  լրացումներ և փոփոխություն կատարելու մասին» օրենքի նախագծով նախատեսվում է «Քաղաքաշինության մասին» օրենքի 10-րդ հոդվածում լրացնել նոր բ.1) կետ:
Վերոգրյալը հաշվի առնելով՝ հարկ է նկատի ունենալ, որ Նախագծի և վերոնշյալ փաթեթի միաժամանակյա ընդունման դեպքում կառաջանա ինկորպորացման խնդիր՝ նկատի ունենալով, որ տարբեր փաթեթներով միևնույն հոդվածում նախատեսվում են տարբեր փոփոխություններ:
««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքում լրացում կատարելու մասին» օրենքի նախագծի առնչությամբ պնդում ենք ՀՀ արդարադատության նախարարության 2021 թվականի հոկտեմբերի 28-ի թիվ 
01/27.3/34805-2021 գրությամբ տրամադրված պետական փորձագիտական եզրակացությամբ հայտնած դիրքորոշումը: Գտնում ենք՝ ամփոփաթերթով ներկայացված պարզաբանումն անհասկանալի է, քանի որ ««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքում լրացում կատարելու մասին» օրենքի նախագծով նախատեսվում է կատարել ժամկետային նորմում փոփոխություն, որը վերաբերում է անցած ժամանակահատվածին:
Բացի այդ, 1-ին հոդվածի «ավելացնել» բառն անհրաժեշտ է փոխարինել «լրացնել» բառով:
	
	Ընդունվել է ի գիտություն
Հաշվի առնելով, երկու տարբեր օրենքների նախագծերով նախատեսված առանձնահատկությունները և նկատի ունենալով, որ Օրենքի նախագծի իրականացման համար 2021 թվականի նոյեմբերի 24-ի ՀՀ վարչավետի աշխատակազմի N 02/12.21/40380-2021, 2021 թվականի նոյեմբերի 30-ի N 02/08.2/40960-2021,  ՀՀ կառավարության 2021 թվականի  նոյեմբերի 18-ի N  902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 10.1-ին կետի և 2021 թվականի ապրիլի 8-ի ՀՀ կառավարության N 531-Լ որոշմամբ հաստատված  ռազմավարական ծրագրի իրագործումն ապահովող միջոցառումների ցանկի 9.1, 9.2, 9.3 կետերի հանձնարարականներով սահմանված են համապատասխան վերջնաժամկետներ՝ նախատեսվում է. 
Օրենքներից որևէ մեկի հաստատումից հետո մյուս Օրենքի փաթեթում կատարել համապատասխան շտկումներ:

	15. ««Պետական տուրքի մասին» օրենքներում փոփոխություն կատարելու մասին» օրենքի նախագծի վերնագրում «օրենքներում» բառն անհրաժեշտ է փոխարինել «օրենքում» բառով:
	
	Ընդունվել է՝
 Նախագծում կատարվել է համապատասխան փոփոխություններ:

	16. «Քաղաքաշինության բնագավառում իրավախախտումների համար պատասխանատվության մասին» օրենքում փոփոխություն և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
2-րդ հոդվածի «հոդվածում» բառն անհրաժեշտ է փոխարինել «հոդվածի 1-ին մասի» բառերով:
	
	Ընդունվել է՝
 Նախագծում կատարվել է համապատասխան փոփոխություններ:

	17. 5-րդ հոդվածի «իրավաբանական անձ» բառերն անհրաժեշտ է փոխարինել «իրավաբանական անձի» բառերով:
	
	Ընդունվել է՝
 Նախագծում կատարվել է համապատասխան փոփոխություններ:

	18.  7-րդ հոդվածի «խմբագրել հետևյալ բովանդակությամբ» բառերն անհրաժեշտ է փոխարինել «շարադրել հետևյալ խմբագրությամբ» բառերով: Նույն դիտողությունը վերաբերում է 10-րդ հոդվածին:   
	
	Ընդունվել է՝
 Նախագծում կատարվել է համապատասխան փոփոխություններ:

	  19. 8-րդ հոդվածով նախատեսված փոփոխությունն ունի վերանայման կարիք՝ նկատի ունենալով, որ «Քաղաքաշինության մասին» օրենքի 4-րդ հոդվածի համաձայն՝ քաղաքաշինության գործունեության սուբյեկտներն են նաև Հայաստանի Հանրապետության և օտարերկրյա ֆիզիկական անձինք, քաղաքացիություն չունեցող անձինք, որոնց դեպքում «ղեկավարի» ձևակերպումը կիրառելի չէ: Նույն դիտողությունը վերաբերում է 9-րդ հոդվածով նոր խմբագրությամբ շարադրվող Օրենքի 16-րդ հոդվածին:
	
	Ընդունվել է՝
 Նախագծում կատարվել է համապատասխան փոփոխություններ:

	 20. ««Լիցենզավորման մասին» օրենքում փոփոխություն և լրացումներ կատարելու մասին»  օրենքի նախագծի վերաբերյալ հայտնում ենք, որ Քաղաքաշինության կոմիտեի կողմից 2021 թվականի նոյեմբերի 26-ի թիվ 01/14.1/10698-2021 գրությամբ պետական փորձագիտական եզրակացության է ներկայացվել ««Քաղաքաշինության մասին» օրենքում  լրացումներ և փոփոխություններ կատարելու մասին», ««Տեղական ինքնակառավարման մասին» օրենքում փոփոխություն և լրացումներ կատարելու մասին», ««Պետական գույքի կառավարման մասին»  օրենքում փոփոխություն և լրացումներ կատարելու մասին», ««Գույքի նկատմամբ իրավունքների պետական գրանցման մասին» օրենքում փոփոխություններ և լրացում կատարելու մասին», ««Երևան քաղաքում տեղական ինքնակառավարման մասին» օրենքում լրացումներ կատարելու մասին», ««Ճարտարապետական գործունեության մասին» Հայաստանի Հանրապետության օրենքում լրացումներ կատարելու մասին» և ««Վարչական  իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» և ««Լիցենզավորման մասին» օրենքում լրացումներ կատարելու մասին» օրենքների նախագծերի լրամշակված փաթեթը: Նշված փաթեթով ներկայացված ««Լիցենզավորման մասին» օրենքում լրացումներ կատարելու մասին» օրենքի նախագծով նախատեսվում է լրացում կատարել «Լիցենզավորման մասին» օրենքի 43-րդ հոդվածի 2-րդ մասով սահմանված աղյուսակի 17-րդ բաժնի 6-րդ կետում, մինչդեռ՝  սույն նախագծով նախատեսվում է նշված բաժինը շարադրել նոր խմբագրությամբ:
Վերոգրյալը հաշվի առնելով՝ հարկ է նկատի ունենալ, որ Նախագծի և վերոնշյալ փաթեթի միաժամանակյա ընդունման դեպքում կառաջանա ինկորպորացման խնդիր՝ նկատի ունենալով, որ տարբեր փաթեթներով միևնույն հոդվածում նախատեսվում են տարբեր փոփոխություններ:
	
	Ընդունվել է ի գիտություն
Հաշվի առնելով, երկու տարբեր օրենքների նախագծերով նախատեսված առանձնահատկությունները և նկատի ունենալով, որ Օրենքի նախագծի իրականացման համար 2021 թվականի նոյեմբերի 24-ի ՀՀ վարչավետի աշխատակազմի N 02/12.21/40380-2021, 2021 թվականի նոյեմբերի 30-ի N 02/08.2/40960-2021,  ՀՀ կառավարության 2021 թվականի  նոյեմբերի 18-ի N  902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 10.1-ին կետի և 2021 թվականի ապրիլի 8-ի ՀՀ կառավարության N 531-Լ որոշմամբ հաստատված  ռազմավարական ծրագրի իրագործումն ապահովող միջոցառումների ցանկի 9.1, 9.2, 9.3 կետերի հանձնարարականներով սահմանված են համապատասխան վերջնաժամկետներ՝ նախատեսվում է. 
Օրենքներից որևէ մեկի հաստատումից հետո մյուս Օրենքի փաթեթում կատարել համապատասխան շտկումներ:








       
